
MINKANETE II

1 Ane Salomon mone David a nga yem mfa’‘a ya njdane wé, a Jehova Zambe
wé a nga to be nye, a nene nye abui.
Ane Salomon a nga kobo Israél ase, bivete ya betoyini a bi ya mintet,

a betyi'i mejo, a évet ése Israél ase été, minldo mi bote ya menda beésa.

Nalé Salomon, ba be ngum ésulan 0se, be nga ke éto ya ékondo6’6 yop € mbe
Gabaon ; amu nda éndelé ya bisulane ya Zambe é mbe vom ate, nje Moise
mbo ésaé Jehova a nga bo fé été.
Ve éwolo Zambe nje David a nga mane vaa je Kirjath-Jearim a ke je vom David
a nga kdme je ; amu a nga mane telé je nda éndelé Jérusalem.
Nalé fe autel mvot, ny6 Betsaleel mon Uri, mone Hur, a nga bo, a mbe vém ate
asu tabernacle ya Jehova : nde Salomon ba be ngum ésulan be nga ke sili mam
vOm a nga to.

Ane Salomon a nga bet a ke vdm autel mvot ate a nga to asu Jehova, ny6 a
nga to mfa’a nda éndelé ya bisulan, a tyi’i mimvean b’adi’i nduan toyini été
yop.
Alu te Zambe a nga yené be Salomon, a jo nye na, Sili'i jam me ve wo ?
Ane Salomon a nga jo0 Zambe na, O maneya liti David ésa wom beta mvam, a
0 teléya me njo bo éjiane jé.

Eyofie ji, A Jehova Zambe, ntifetan 6 nga tifieti David ésa wom 0 toék ; amu
0 teléya me njoé bot me j66 bot be ne abui aval ane mbulu’u ya si ny6.

Eyofie ji va’a me fiyeman a fek, ane m’aye kui atan a zu fe été mise me bote
ba ; amu za a ne tyi'i bote boé ba mej6, be to aka’a abui ana ?
Ane Zambe a nga jo Salomon na, Amu éfia ji € nga to wo nlem, a 6 nji ja'é
biébm, akum, nge duma, nge binyifie ya ba b’asifie wo, te ja’'é fe ayap ényin ;
ve 0 siliya Aiyeman a fek mfa‘a woé, ane w’aye tyi'i b6te bam mejo, mbe be
teléya wo njo bot :
Ayeman a fek bi nto mveane be wo ; a m‘aye ve wo biom, a akum, a duma,
abim ane te ke bejé b6t be nga to wo O0su be tameya bi ; nalé fe te ke ny6 a
ye zu wo mvus a ye bi aval ete.
Nalé Salomon a nga so éto ya ékond6’6 yop é mbe Gabaon, asu nda éndelé ya
bisulan, a ke Jérusalem ; ane a nga jo00 Israél.
Ane Salomon a nga kdane bewagon ya bita a b6t b’awulu bikabela yop : a nga
bili bewagon ya bita toyini wua a mintete minyin, a bét b’awulu bikabela yop
betoyini awdm a bebaé, mbe a nga kap minlame ya mi aba’ale bewagon ya
bita, a be nj6 bot Jérusalem.
Njo bot a nga bo argent a or bi bo abui Jérusalem aval ane mekok, a bo fe bilé
bi cede bi bo abui aval ane bilé bi sycomore bi ne nje’ese.
Bikabela Salomon a nga bili, be nga soo bie Egypte ; bekuan abom be nj6é b6t
be nga nyofie bie mimbam mimbam, mbam 6se ngume tafi.
Ane be nga bo be nyofe’ wagon ya bita a soo nye Egypte a kuane nye tafe
biscle be argent mintete misaman, a ékabela tan ntet a mewém metan : aval
ete fe be nga soo bie mo map été mfa‘a kuane bjé bote bese ya Behéthien, a
bejo bét ya Syrie.

1 Nde Salomon a nga béndé fe’e na, a I16fe j6é Jehova nda, a l6ie fe njoane
wé nda.

Ane Salomon a nga lafie bot b’aye be’e mimbe’e betoyini mewome zafibwa, a
bekdm bilé minkol été betoyini mewom mwom, a bote betoyini bela a mintete
misaman b’aye joo be.



3 Ane Salomon a nga I6me tyifi be Huram nj6é béte ya Tyr, a jo na, Aval ane 6
nga bo 6 bo’o be David ésa wom, a |6me nye bilé bi cedre na, a 16 émien nda
ya tabe, nde bo’o fe me aval ete.

4 0 16, me nga ye |6fie j6é Jehova Zambe wom nda, a ve nye je ngum mvean,
mfa‘a ya di’i encens ya bizeze’e bityita’a asu dé, a mfa‘a ya fembé ya nlitane
ya melu mese, a mfa’a ya mimvean b’adi’i nduan mam me tyé a mam me me
ngod’é, melu ya besabbat, a meté bengon, a beféte be Jehova Zambe wongan
be ne mintifetan. Atife ya nndm éto mfa‘a ya Israél, nde le.

Nda m’al6fi é ne anen ; amu Zambe wongan a ne éwol0 a dane bezambe bese.
Ve za a ne ngule ya |6fie nye nda, ny0 y6p ebien a yope ya meyOp e se ngule
ya yiane nye ? me ke me ne za, ane m’‘aye l6fie nye nda, ve amu aj6 ya di’i
encens asu dé étam ?

7 Ajo te éyoie ji Ibme’ me mot a ne atyefi mfa‘a ya bo bisaé bi or, a argent, a
mvot, a bityé, a bindelé bi ne nydle pourpre, a évele, a bleu, a yeme fe kpwelé
mevale minkpwelane mese, a tabe ba be mintyetyefie mi b6t mi ne be ma Juda
a Jérusalem, mmie David ésa wom a nga telé.

8 Lome’ fe me bilé bi cédre, bilé bi cypres, a bilé bi sandal, bi so’o Liban ; amu
m’ayeme na bebo bisaé b6é b’ayeme ba’é bilé Liban. O 16, bebo bisaé bam
b’aye tabe be bebo bisaé boé,

9 mfa’a ya kdbme me bilé abui abui ; amu nda me nga ye |6fi j'aye bo anen a jéme
ya semé.

10 O 16, m'aye ve bebo bisaé b6é, beba’é b’aba’é bilé, mengune me nlisi a ne
tya’an betoyini mewdém mebaé, a mengune me orge betoyini mewém mebaé,
a beta minlénga be vin betoyini mew6m mebaé, a beta minlonga be mbon
betoyini mewdm mebaé.

11 Eyon éte Huram njo bote ya Tyr a nga yalan a tilli kalate, a Idme nye Salomon,
na, Amu Jehova a nye’e bbte bé, ajo te a teléya wo nj6é bot be be.

12 Huram a nga beta jo na, Ebotan a Jehova, Zambe ya Israél, ny6 a nga bo yop
a si, nyo a veya David njo b6t mon a ne fek, a bili fe mfasane mam a fiyeman,
ane a ye |6fie Jehova nda, a lofe fe njdbane wé nda.

13 Eyoiie ji me I6meya ntyetyefie mot, 6 bili iyeman, mo6te ya Huram ésa wom,

14 mone ya minga ya bengone be Dan ; ésa wé a mbe moéte ya Tyr, a to atyen
mfa’a ya bo bisaé bi or, a argent, a mvot, a bityé, a mekok, a bilé, a bindelé bi
ne nyodle pourpre, a bleu, a nya ndoboo, a évele, a yeme fe kpwelé mevale
minkpwelane mese, a kafi ékanga ése ; nde te b’aye ve nye éto nsamba
mintyetyefie mi béte midé, a mintyetyefie mi bote ya tate wome David éso
WOE.

15 Nde fe nlisi a orge, a mbon a vin, mbie tate wom a nga jo, a va’a bie bebo bisaé
bé :

16 wéna bi aye ba’é bilé bi so’o Liban, abim ese w’aye jefi ; bi aye zu wo bie
nlatane bilelé mafieman akui Japho; wona wo w’'aye be’e bie a ke bie
Jérusalem.

17 Ane Salomon a nga lafe mintabe mise mi mbe si ya Israél été, aval ane nlafian
David ésa wé a nga lafie mie ; nde be nga yene na, mi nto bot tafe betoyini
ntet a mewdm metan a bela a mintete misaman.

18 Ane a nga telé be betoyini mewdome zanbwa mfa’a ya be’e mimbe’e, a betoyini
mewom mwom be mbe beba’é bilé minkole mink6, a telé fe bivete betoyini
bela a mintete misaman bi liti bote bisaé.

()6

3 1 Eyon éte Salomon a nga taté |6 nda Jehova Jérusalem nkole Morija yop,
vOm Jehova a nga yené be David ésa wé, nje a nga kébmesan vom David a nga
tineti, mfa’a nsefie ya Ornan mone Jébusien, vOm be nga bo be tya‘a bidi.



2 Ane a nga taté |16f éyoii ngone baa é nto melu mebaé, mbu nyini a nga
joo wo bot.

3 Mina mi ne mimbo0ka’a Salomon a nga bok mfa‘a nléfiane ya nda Zambe. Nté
0 mbe menyi'i me mo mewOm me-saman éyoin b’atéfie menyi'i me mo aval
ane be nga ve’e mve’ane ya 6su, a ndam menyi’'i me mo mewém mebaé.

4 Mbala’a si 6 nga to asu nda 6 mbe nté menyi‘i me mo mewdm mebaé, abim
ane ndame ya nda, a nté ya yop 6 mbe menyi’i me mo ntet a mewom mebaé ;
ane a nga yafie wé mfa‘a ya été a nya or.

5 Ane a nga buti nda nene andil afe zaf, e to mboan a bilé bi cypres, mbie a nga
yafe nya or, a kafie melen a bengonkop été.

6 Ane a nga bot6é nda éte a meko’o me ne édima mfa’a ya ve abef : a or ate a
mbe or ya Parvaim.

7 A nga yafie fe nda, mimbo6fi, mimbd’6 mimbé, a mimfine ya été, a mimbé ya
été, a or ; a kpwelé fe bechérubin mimfin.

Ane a nga bo nda j'adafi étyi : nté ya été 6 mbe menyi'i me mo mewém mebaé,
abim ane ndame ya nda, a ndame ya été menyi'i me mo mewom mebaé ; a
nga yane je a mbamba or, tafie ya été é kui betalent mintete misaman.

9 Adite ya mesen e mbe tane bisicle be or mewdm metan. Ane a nga yafie bitune

menda ya yop a or.

10 Mfa’a ya nda j'adafi étyi a nga bo bechérubin bebaé be to mboan ane bive’ela’a ;
ane be nga yane be a or.

11 Mefap bechérubin me mbe nté menyi‘i me mo mewém mebaé : afape chérubin
wua e mbe nté menyi'i me mo metan, e kui’ nné ane mfin nda ; afap avo’ e
mbe fe nté menyi’'i me mo metan, e kui’ nné ane afape chérubin mbok.

12 Nde afape chérubin mbok e mbe nté menyi’'i me mo metan, e kui’ nné ane mfin
nda ; afap avo’ e mbe fe nté menyii me mo metan, e late’ afape chérubin
mbok.

13 Mefap bechérubin bete me nga ndamé nté menyi’i me mo mewdm mebaé : be
nga tebe tetele mebo mape y6p, mesu map me fombd’6 nda.

14 Ane a nga bo éndelé ya tyele zaii é to nylle bleu, a pourpre, a évele, a nya
ndamboo, a tine fe bechérubin été.

15 Ane a nga bo fe mekéne mebaé asu nda éte me to nté ya yop menyi'i me mo
mewOm mela a metan, a ando’ e nga to akén ese yop e mbe nté menyi'i me
mo metan.

16 Ane a nga bo bengodkop étun nda ya nkulane mejo été, a futi be so’'o mekone
yOp ; ane a nga bo fe bibuma bi grenade ntet, a futi bie bengbkop été.

17 Ane a nga telé mekéne mete asu temple, da mfa‘a ya mbo nném, di vo’o mfa
ya mbo nga ; ane a nga y6lé di e mbe mfa’a ya mbo nn6me joé na Jakin, a j6é
ya di e mbe mfa’a ya mbo ngale na Boaz.

o

4 1 Nalé fe a nga bo autel mvot, a to nté menyi’'i me mo mewém mebaé, ndame
ya été menyi'i me mo mewOm mebaé, a to fe nté ya yop menyi’i me mo awém.

2 A nga bo fe man a mvot € mbe nyeman me nga to menyi’'i me mo awom akol6
mfa’a nka wu, akui mfa’a nka mbok, me to njifielete ; me to fe nté ya yop
menyi’'i me mo metan ; a nté ya bdmane me mimfa’a mise 6 mbe menyi’i me
mo mewdm mela.

3 Bive'ela’a beyébm binyaka bi nga to me si, mbie bi nga b6mane me mimfa’a
mise, nté menyi’i me mo awdm, bi bbma’ane marne mete mimfa’a mise. Beyom
binyaka bete be tele minnofie mibaé, be nga s6é be éyofi be nga s6é maiie
mete.

4 Mafie mete me nga bete beydom binyaka awém abebaé yo6p, bela be |16 mfa‘a ya
nord, a bela be 16 mfa‘a jop d’adim, a bela be |16 mfa‘a ya sud, a bela be 16



8

9

mfa’a ya jop d’atdd : mafie mete me nga bete be yop, bibéne biap bise bi to
mfa’a ya été.

Mafie mete me mbe afip abima ndam akule wo ; a nka ya été 6 mbe nkdman
ane nka élaé, avale fe ane sam ayafi : mendim me nga bo me kele’ été a tabe
été beta minlénga betoyini bela.

A nga bo fe bisdba’a awdom, a telé bitan mfa‘a ya mbo nném, a bitan mfa’a ya
mbo nga, b’aye bo be sObe’ biom été ; be nga bo be sbébe’ biom bi alate
mimvean b’adi’i nduan été ; ve mafi me to jom beprétre b’aye woban été.
Ane a nga bo bibi bifufupe ya or awém aval ane njéane ya été 6 mbe ; ane a
nga telé bie temple été, bitan mfa’a ya mbo nném, a bitan mfa‘a ya mbo nga.
A nga bo fe betaw0l6 awOm, a telé be temple été, betan mfa‘a ya mbo nnom,
a betan mfa’a ya mbo nga. A nga bo fe bisua bi or ntet.

Nalé fe a nga bo nsefie beprétre, a beta nsefi, a mimbé mfa’a ya nsefi, a yane
mimbé ya été a mvot.

10 Ane a nga telé mafie mete mfa‘a nda ya mbo nndm 6 16 mfa’a jop d’atdd, mfa’‘a

ya sud.
Ane Huram a nga bo memvé, a biwolé asup, a bisua. Nalé ate Huram a nga
sondo6 ésaé a nga bo Salomon nj6é bot nda Zambe été :
mekone mebaé, a bido’o bisua, a mendo’o mebaé me nga to mekone yop, a
mevote mebaé me nga buti bido’o bisua bibaé ya mendo’o me nga to mekéne
yop,

a bibuma bi grenade mintete minyin mfa’a ya mevote mebaé ; avot ese e bili
minnofie bibuma bi grenade mibaé, mi buti’i bido’o bisua bibaé ya mendo’o me
nga to mekbne yop.

A nga bo fe biteba’a, a bo fe bis6ba’a bi bete biteba’a yop ;

mafie wua, a beydm binyaka awém a bebaé be to me si.

Nalé fe memvé, a biwo6lo asup, a alume ya minson, a bisua bise ya été, mbie
Huram ésa wé a nga bo Salomon njo bot, mfa‘a ya nda Jehova, bi to mvot
j'angemban.

Njo b6t a nga kdme bie nje’ese ya Jourdain, si € mbe viek zafie Succoth a
Tseréda.

Nalé Salomon a nga bo biém bite bise abui abui : amu be nji bo ngule ya yem
abim adit mvote ya été.

Ane Salomon a ngo bo biém bise bi nga to nda Zambe été, a autel or fe, a
betaw0l0, fembé ya nlitan é nga bo é tabe’ été yop ;

a bibi bifufup a belampe ya été, b’aye yo6i asu étun nda ya nkulane mejo aval
ane njoan 6 né, bi to mboan a nya or ;

a sam, a belampe, a mebas, bi to mboan a or, or ate a to nya nkbmane ya
daf ;

a mebase ya dim bifufup, a bisua, a metdk, a bikanda bi nduan, bi to mboan
a nya or. Mfa’a ya anyin nda, mfa’a mimbé ya étun nda ya été, vom a dan étyi,
a mimbé ya nda, € ne na, temple, mi nga to mboan a or.

1 Nalé ate ésaé ése Salomon a nga bo mfa’a ya nda Jehova é nga man. Ane
Salomon a nga zu biém David ésa wé a nga ve Zambe, argent, a or, a biébm
bisaé bise, a futi bie bitune ya nda Zambe vém be nga bo be na’an akum.
Eyoii éte Salomon a nga sulane bemvendé ya Israél, a minld6 mi bote mise ya
meyof, mi to bevete ya menda beésa ya bone be Israél, Jérusalem, amu b’aye
zu éwolo élate ya Jehova, a vaa je nlame David, w6 6 ne Sion.

3 Ane befam bese ya Israél be nga sulane be njo b6t éyofie ya féte, nje é nga

4

boban ngone zafibwale.
Ane bemvendé bese ya Israél be nga zu : a Belévite be nga to’é éwolo ;



5 ane be nga zu éwolo, a nda éndelé ya bisulan, a biom bise ya étyi bi nga to
Nda Endelé été ; biébm bite beprétre Belévite be nga soo bie.

6 Ane Salomon njo boét, a ngum nsamba ya Israél 6se, ba be nga sulane be
nye, be nga tele asu éwolo, be tyi'i mintémba a beydom binyaka, bi mbe te
ngule ya lafieban nge yeme bie taf amu abui.

7 Ane beprétre be nga daa éwolo élate ya Jehova nda été, a telé je vbme wé, étun
nda ya nkulane mej6 été, vom a dan étyi, mefap mebiene ya Bechérubin si.

8 Amu bechérubin be nga to minsamane mefap éto ya éwolo yOp, a bechérubin
bete be nga buti éwolo a minboiie ya été yop.

9 Mimbobne mite mi mbe ayap, nalé mesu mimbo6fie mete me nga yené vom éwolo
€ nga to, asu étun nda ya nkulane mejo ; ve me nji yené atan : nde é ngenane
woé azukui mose wu.

10 J6m é nji ke bo éwolo ét¢, ve bifase meko’o bibaé Moise a nga futi été mfa’a
ya Horeb, éyoii Jehova a nga bo élat a bone be Israél, éyoi be nga so Egypte.

11 A nga bo na, éyofi beprétre be k6loya vom a ne étyi (amu beprétre bese be
nga to be nga mane tune bibien, te fe ba’ale minsamba miap ;

12 a fulane fe Belévite be mbe beyia bia, bese, be ne na, Asaph, Héman, Jeduthun,
a bone bap a bobenyafie bap, be maneya jaé nya ndomboo, be bili fe biwoé a
memvet a bingombé mo, be nga tebe aku’ atuel ya mfa’a jop d’atd6, beprétre
ntet a mewdm mebaé be lofie’ metoi be tele fe nsamba wop) ;

13 a nga bo na, éyoii belone meton a beyia bia be nga bo ane nsamba wua, tyin
é bo ve jia éyon be nga kafie Jehova a ve nye akéva ; éyofl be nga bete metyifie
mape yop a fulane metofi a biwoé a biom be nga bém, a kafie Jehova, be j6'0
na, Amu a ne mvaé ; amu mvame jé j'atabe nném éto ; éyofi éte nda é nga
jaé a nkut, é ne na, nda Jehova,

14 ajo te bepréte be nji bo ngule ya beta tebe a bo ésaé amu nkut 6te : amu
ététo’o Jehova é nga jaé nda Zambe ne lut !

6 1 Eyon éte Salomon a nga kobd na, Jehova a nga jO0 na a ye tabe afipe dibi
été.

2 Ve me lofieya wo nda ya tabe, vOm w’aye tabe été nném éto.

3 Ane njo bot a nga kbéfelan asu dé, a botan ngum ésulan 6se ya Israél : a ngum
ésulane ya Israél 6se 6 nga tebe tetele.

4 Ane a nga jo na, Ebotan a Jehova, Zambe ya Israél, ny6 a nga kobo David tate
wom a anyu d¢, a tééya fe njbéan éte a mo mé, a jé na,

5 Ataté mo6s me nga soo bote bam si ya Egypte, me nji top nlam meyofie mese
ya Israél été na, me |6 nda, ane j6é dam d’aye bo été ; nalé fe me nji tope
mote na a bo évete ya bote bam Israél :

6 ve me tobeya Jérusalem na, j6é dam d’aye bo été, a me tobeya David a joo
béte bam Israél.

7 Nde éfia é nga to nleme David tate wome na, a |6fie joé Jehova, Zambe ya
Israél, nda.

8 Ve Jehova a nga j6 David tate wome na, Vom éfia é nga to wo nleme na, w'aye
|6fie j0é dam nda, 6 nga bo mvaé vom éfia été é nga to wo nlem :

9 a koOsa bo nalé, w'aye ke 16fie nda éte ; ve mona fame wdé a ye so abume doéé,
nnye a ye l6fie j0é dam nda éte.

10 Nde Jehova a maneya bo éfia a nga kob6 ; amu ma me ko6loya si éto David
tate wom, a ma fe me tabeya éto nj66 ya Israél, aval ane Jehova a nga tifieti,
a me loneya j6é Jehova, Zambe ya Israél, nda éte.

11 Vom ate me teléya fe éwolo, nje é bili élate ya Jehova été, a nga bo je a bone
be Israél.



12 Ane a nga tebe asu autel Jehova mise me ngum ésulan 0se ya Israél, a same

mo mé mfa’a ya yop

13 (amu Salomon a nga mane bo ata’a mvot, e to nté menyi‘i me mo metan, a

ndam menyi'i me mo metan, a nté ya yop menyi’'i me mo mela, a mane telé

de nsezafi ; ane a nga tebe de yop, a kute fe mebofie si mise me ngum ésulan

Ose ya Israél, a same mo mé mfa’a ya yop) ;

ane a nga jo na, A Jehova, Zambe ya Israél, Zambe mfe a nji bo aval

ane wo, to yop été, to si nyd ; nyd a ba’ale élat a mvam mfa’a ya bebo bisaé

boé, ba b’awulu asu d6é a minlem miap mise ;

ny6 fe a nga ba‘ale jam 6 nga tifieti mbo ésaé woé David tate wom : ya, 6 nga

kob6 a anyu doé, 6 toéya fe njdéan Ote a wo woé, ane e ne mdse wu.

Ajé6 te éyoiie ji, A Jehova, Zambe ya Israél, ba’ale’e jam 6 maneya tifeti mbo

ésaé woé David tate wom, na, Mot a ye ke jembane wo mise mam, nyd a ye

tabe éto nj66 ya Israél, nge bone b6é b'aye fombé mezene map, be wulu’u

metifie mam été ane 6 nga wulu asu dam.

Aj6 te éyone ji, A Jehova, Zambe ya Israél, éfia 6 nga kobdé mbo ésaé woé

David é bo’ été.

Ve jame da, ye Zambe a ye fo’o tabe si ny6, ba be bét ? tame yen, yop ebien

a yope ya meyop e vo’o yiane wo ; ngumane ke nda me I6feya nyo !

Ve a kbsa bo nalé, tame semé meye’elane me mbo ésaé wdé, a nja’ane wé, A

Jehova Zambe wom, a v6’0l0 iyén a meye’elan mbo ésaé woé a ye’elan asu

doé ;

nalé ate mise m6é m’aye kuiban mfa’a ya nda ny6 mése ba alu, mfa’a

ya vOm nnye 6 nga jO na, w'aye telé j6é doé été ; a vo'6l6 fe meye’elan mbo

ésaé woé a ye ye'elan mfa’a ya vome nyo.

O v0'6l6’6 fe minja’ane ya mbo ésaé w6é, a m
o)

a bote boé Israél, éyoin b'aye
p été vOm w’atabe ; a éyon

AT

ye'elan mfa’a ya vOme ny6 : ya, tame wo
w’'awobk ; 6 jamé’é.

Nge moét a bo mot ba nye be to abé, a be tifieti nye na a kala’ane minka, nnye
fe a zu kalan asu autel woé nda nyina été ;

woOna wo'0k, 6 to yop été, a bo, a tyi'i bebo bisaé boé mejé, 6 ve mbia mot
mekua, a zu zene jé nlo wé yop ; 0 kale’ fe nyd a ne z6s6, a ve nye aval ane
z0sO wé a né.

Nge bote b6é Israél b’abblan asu besifne bap amu be boya wo abé, a be beta
kofielan a meme j6é doé, a ye'elan a ja’é mam asu d6é nda nyina été ;

woOna wo'0k, 6 to yop été, a jamé abé ya bote boé Israél, a beta zu be si 6 nga
ve be ba be beésa bap.

26 Eyoi yop d’adiban, mvefi te fe non, amu be boya wo abé ; nge b’aye’elan mfa’a

ya vOme ny0, a meme joé d6é, a kbiielan a li’ abé dap, éyon w’andefiele be :

27 wona wb'0k, 0 to yOp été, a jamé abé ya bebo bisaé bbdé, a di ya bote bdé

n

Israél, éyon w'aye’ele be mbamba zen b’ayiane wulu ; a I6me fe mven si j6€,
nje 6 veya bote bo6é é bo ngape jap.

28 Nge mfumbale ya zaé a kui si, nge ébubua 0kon j'abo, nge mvielane bidi nge

sun bi abo, nge bitandak nge bikukum ; nge na, besifie bap b’adili be si ya
minlam miap ; aval ébubua 6kon ese d’abo nge aval 6kon afe ese ;

29 avale meye’elan nge nja’an ese d’aye boban a moét ézifi, nge boban a bote boé

Israél bese, ane mot ase a ye yem ébubua jame jé a jame ya Olune dé, a same
mo mé mfa’a ya nda nyo :

30 wbéna wo'6k, 6 to vdm w’'atabe yop été, a jamé, a ve mot ase aval ane mezene

mé mese me né, nnye ate w'ayem nlem (amu wo, wo étam, w’ayem minlem
mi bone be bot) ;

ndemben b’aye ko wo wofi, be wulu’'u mezene mo6é été, nté 6se b’aye tabe si 6
nga ve beésa bangan.
Nalé fe mfa’a ya mone biku, a nji bo méte ya béte boé Israél, éyofi a ye so si
€ ne Oyap amu ajbé ya beta joé woé, a wo woé 6 ne éwodlé, a wo woé 6 ne
nsaman ; éyon b’aye so a ye’elan mfa’a ya nda nyo :
wona w6'0k, 0 to yop été, vOm 0 to éto joé, a bo jam ese mone bikul ate a
ye’elane wo ; ndemben meyone mese ya si nyd0 m’aye yeme joé déé, a ko wo
wof, avale fe ane bote b6é Israél b’ako, me yeme fe na, nda me maneya lofie
ny6 j'ayobane jo6é doé.
Nge bote b6é b’ake wosane besife bap, zen ése w’aye |6me be, a b’aye’elane
wo mfa’a ya nlame wu 0 nga top, a mfa’a ya nda me I6feya joé déé ;

wona w6’6 meye’elane map a nja’ane wop, 0 to yop été, a kale ajo dap.

Nge b’abo wo abé (amu m6ét a ne te bo abé a ne momo), a w'ayaa be, a ve be
mo besifie bap, mbe b’aye ke be minkém si é ne 6yap nge bebe ;

a kbésa bo nalé, nge b’aye beta simesan, be to si ya be nga ke be minkém, a
kofielan, a ja’é wo mam, si ya ba be nga ke be minkdm, a j6 na, bi maneya
kop, bi maneya bo ékotekot, a bi boya abé ;

nge b’aye bulane be wo a minlem miap mise a minsisime miap mise si ya ba
be nga ke be minkdm, vom be nga ke be minkdm, a ye’elan mfa‘a ya si jap,
nje 60 nga ve beésa bap, a mfa’a ya nlam 6 nga top, a mfa‘a ya nda me maneya
|6fie j6é doé :

woOna wo'6 meye’elane map a minja‘ane miap, 6 to yop été, vom 6 to éto
w’atabe, a kale aj6 dap, a jamé bote b6é be maneya bo wo abé.

Eyofie ji, A Zambe wom, m’aye’elane wo na, mise m6é me kuiba’an, a melo
mOé me baba’an, mfa’a ya meye’elane m’abobane vome nyo.

Ajo6 te éyoiie ji, A Jehova Zambe, ko6l0’6 si, 6 ke éto j6é ya wo’an, womien, a
éwolo ya ngule j6é : A Jehova Zambe, beprétre boé be jaléba’an a ngbmesane
ya nyian, a mbamba be bbte boé be va’'a mvaé été.
A Jehova Zambe, te kofielan asu ya mote woé a ne Aiwo’an mbon : simesa’ane
mame ya mvame j6é be David mbo ésaé woé.

1 Nde éyon Salomon a nga mane ye’elan, nduan é nga sis é so’o yop, a dii
mvean b’adi’i nduan a bidom b’atyik ; a étoto’o Jehova é nga jaé nda ne lut !
Nalé beprétre be nji bo ngule ya nyin nda Jehova été, amu ét6to’o Jehova é
nga jaé nda Jehova.

Ane bone be Israél bese be nga to be fombd’6, éyon nduan é nga sis, a ététo’o
Jehova é nga zu tabe nda ; ane be nga kumbu, mesu map me butu si vém be
nga tele nsefie meko’o y6p, a kaf, a ve Jehova akéva, be j6'6 na, Amu a ne
mvaé ; amu mvame jé j'atabe nném éto.

Eyofi éte njo bot ba be bbéte bese be nga tyi'i biom asu Jehova.

Ane Salomon nj6 bot a nga tyi’i bibm, bi to na, beyém binyaka

betoyini mewom mebaé a bebaé, a mintdbmba betoyini ntet a mewom mebaé.
Nalé ate njo bot ba be bote bese be nga telé nda Zambe ngum ntelane ya ve
je Zambe.

Beprétre be nga tebe, aval ane bito biap bi né ; nalé fe Belévite be bili bibme
ya bome bia bi Jehova, mbie David njé bot a nga bo mfa’a ya ve Jehova akéva
(amu mvame jé j'atabe nnom éto), éyofi David a nga bo a se’e Zambe a
mboane wop : ane beprétre be nga lofie meton Osu viap ; a Israél ase a nga
tebe tetele.
Nalé fe na Salomon a nga telé ézezafie ya nsefl 6 nga to asu nda Jehova étyi ;
amu vOm ate a nga bo a tyi'i mimvean b’adi’i nduan, a avofie ya mimvean ya



bo mvoé, amu autel mvot Salomon a nga bo a nji bo ngule ya nyofie mimvean
b’adi’i nduan, a mvean avut, avon.

8 Nalé Salomon a nga ba’ale féte melu mete tafie melu zafibwa, ba Israél ase
nsamba wé, étua beta ésulan, ataté anyine Hamath akui 6t6i Egypte.

9 Mbse mwomo be nga bo nya ésulane : amu be nga ba’ale ésulane ya ngum
ntelane ya ve autel be Zambe tane melu zafibwa, a féte fe melu zafibwa.

10 Ngone zafibwale, éyofi ngon é nto melu mewdm mebaé a mela, a nga suu bot
be ke menda bindelé map, be to mevak a w6’6 minlem mvaé amu mvaé Jehova
a nga liti David, a Salomon, a Israél béte bé.

11 Nalé Salomon a nga sond6 nda Jehova, a nda njo b6t : a jam ese e nga kui
nleme Salomon été na, a ye bo de nda Jehova, a nda jé émien, a nga bo de
nya mboane.

12 Ane Jehova a nga yené be Salomon alu, a jO nye na, Me wo'6ya meye’elane
moOé, a me tobeya vome ny6 mfa’a wom mamien a bo nda b’atyi’i biom.

13 Nge m’aye dipe yop, mven te fe nofi, nge na, nge m’aye tindi bitandak bi ja’a
si, nge na, nge m’aye l6m ébubua 6kon béte bam été ;

14 nge bote bam, ba b’ay6bane joé dam, b’aye je’ebe minleme si, a ye’elan, a jen
asu dam, a kofelan mfa’a ya mbia mezene map ; wona m’aye wok, me to yop
été, a m’aye jamé abé dap, a saé si jap.

15 Eyofe ji mise mam m’aye bo nkuian, a melo mam m’aye bo mbaan, mfa‘a ye
meye’elan m’aye bobane vome nyo.

16 Amu éyofe ji me tobeya nda nyo a telé je étyi na, j6é dam daye bo vom ate
nnom éto ; a mise mam a nleme wom bi aye tabe vom ate melu mese.

17 Mfa’a woé, nge w’'aye wulu asu dam aval ane David éso woé a nga wulu, a bo
aval ane mam mese me tifietiya wo me né, a ba‘ale fe memvinda mam a
minjoane miam ;

18 éyof éte m'aye yemete éto njoo ya ayone doé, aval ane me nga tifieti David
éso woé, a jo na, Mot a ye ke jembane wo mfa’a ya bo njoo Israél été.

19 Ve nge mi aye koéfielan, a j6'é memvianda mam a metifie mam me nga telé asu
denan, a ke mi abo bezambe befe bisaé, a kane be ;

20 éyof éte m’aye lalé be a mindi mise si jam me veya be ; a nda nyd, me teléya
je étyi amu joé dam, m’aye wua je fé é vase me mis, a m‘aye bo je nkana a
éfia b’atot meyone mese été.

21 A nda ny0, é ne mbetane yop ana, mét ase a lote je a ye semé, a joO na, Amu
jé Jehova a boya si nyina avale di, a nda ny6 ?

22 Wéna b’aye yalane na, Amu be nga j6'é Jehova, Zambe ya beésa bap, ny6 a
nga soo be si ya Egypte, a bi bezambe befe, a kafie be, a bo be bisaé : jam ete
nde a zuya be de abé se di.

8 1 A nga bo na, éyofi mimbu mewém mebaé mi nga 16t, mmie mite Salomon a
nga l6f nda Jehova, a nda jé émien,

2 wona minlam Huram a nga ve Salomon, Salomon a nga |6fie mie, a tindi bone
be Israél na, be tabe été.

3 Ane Salomon a nga ke Hamth-Tsoba, a dafie nye.

4 Ane a nga l6fie Thadmor fé été, a minlame ya abemen mise, mmie a nga l6fie
Hamath.

5 A nga lofe fe Beth-Horon ya ak6é, Beth-Horon ya nké, mi to minlam mi ne
nlofian alem, mi bili mekak, a beta mimbé, a mimfeta’a ;

6 nalé fe Baalath, a minlame ya abemen mise Salomon a nga bili, a minlam mise
mfa’a ya bewagon bé ya bita, a minlam mfa’a ya b6t b’awulu bikabela y6p, a
jom ése Salomon a nga kombé 16fie Jérusalem a yen mvaé été, a Liban, a si
se a nga joo.

Mfa'a ya bbéte bese be nga bu’u Behéthien, a Beamoréen, a Bephérézien, a
Behévien, a Bejébusien, ba be nji bo béte ya Israél ;

mfa’a ya bone bap be nga li'i be mvus si éte, ba bone be Israél be nji woé, mbe
bete Salomon a nga nyofi nsamba ya bo ésaé belo be be azukui mose wu.

9 Ve mfa’a ya bone be Israél, Salomon a nji telé be bebo bisaé mfa’a ya ésaé jé ;

ve be nga to bote ya mewosan, a bote ya Osu ya bivete bié, a bejo6 ya bewagon
bé ya bita a bote bé b’awulu bikabela yop.

Balé bete be mbe bivete ya 6su be Salomon njé bot, béte mintete mibaé a
mewOm metan, be nga bo be j6'6 bot.

Ane Salomon a nga soo ngone Pharaon mfa’ é nga to nlame David a zu je nda
a nga l6fie je ; amu a nga jO6 na, Minga wom a ye ke tabe nda David njé béte
ya Israél, amu mevom me ne étyi, vom éwolo Jehova é kuiya.

Eyofi éte Salomon a nga tyi’i Jehova mimvean b’adi’i nduan autel Jehova yop,
ny6 a nga l6n asu mbala‘a si,

aval ane atifie ya mos 0se e né, be tyi'i mie aval ane Moise a nga tifieti, melu
ya besabbat, a meté bengon, a beféte be ne mintifietan, ngum mbu biyofie
bila, melu féte ya fembé é ne te mvusan, a féte ya besondo, a féte ya bibem.
Ane a nga telé minsamba ya beprétre mfa’a ya ésaé jap, a Belévite mfa’a ya
bito biap, aval ane njoane David ésa wé 6 mbe, be kafi, a bo ésaé asu beprétre,
aval ane atine ya mos 0se e né ; beba’ale mimbé be to fe beta mbé ase aval
ane minsamba miap mi né : amu nalé David mote ya Zambe a nga tifieti.

Be nji li'i ntifietan nj6 b6t a nga tifieti beprétre a Belévite mfa’a ya jam ézif,
nge mfa’a ya akum.

16 Nde ésaé Salomon ése é nga kdmban akekui mds be nga b6’6 nda Jehova, akui

fe € nga man. Nalé ate nda Jehova € nga sonddban.

Eyon éte Salomon a nga ke Etsjon-Guéber, a ke fe Eloth, mfa’a ya nsa’a man
si ya Edom.

Ane Huram a nga ldme nye bemiel, bebo bisaé bé be ke liti be, a Idme fe bebo
bisaé b’ayeme man ; nde ba be bebo bisaé be Salomon be nga ke Ophir, a soo
vOm ate betalent be or mintete minyin a mewém metan, a zu be be Salomon
njo bot.

1 Eyofi nj6é bota minga ya Séba a nga wo’6tane duma ya Salomon, ane a nga
zu ve'ele Salomon a minsili mi ne ayaé Jérusalem, a bili jama nsamba bot, a
bechameau be be’e bityita’a ya mbamba menyum, a étua abui or, a meko’o
me ne édima : éyon a nga kui be Salomon, a nga laane nye mam mese me
nga to nye nlem.
Ane Salomon a nga yalane nye minsili mié mise ; te ke jam e mbe Salomon
nsolan a nga bo te kate nye de.
Eyofi nj6 bota minga ya Séba a nga mane yen fiyemane Salomon, a nda a nga
161,
a bidi ya tawol6 wé, a ntabane bito bebo bisaé bé be nga tabe, a mboan ésaé
ya bot be nga bo nye ésaé nda jé, a mengdmesane map, a bebi bilaé bé fe, a
mengOmesane map, a zen a nga bo a bete’e je nda Jehova ; fe’ é nji fe beta
bo nye nlem.
Ane a nga j6 njo béte na, Foé ya mimboane mi6é a fiyemane w6é me nga wo’o
me to si jam é mbe nya foéé.
A koOsa bo nalé, me nga bo te buni mejé map, akekui me zuya, a mise mam
me maneya yen ; 0 10, nde be nji kate me to étune ya anene ya nyemane woé :
w’adafie duma me nga wd’6tan.
Bote boé be yeneya ma’a, a bebo bisaé boé ba be yeneya fe ma’a, b’atebe asu
d6é melu mese, a wo’6 iyemane mame woé.



8 Ebotan a Jehova Zambe w6é, nnye a nga yene wo mvaé, a telé wo éto njoo jé,
0 bo njo bot mfa’a ya Jehova Zambe woé : amu Zambe w6é a nga nye’e Israél
na, a telé be nném éto, ajé te a nga telé wo njo b6t be be, 6 bo nya ntyi‘an
mejod a z0s0.

9 Ane a nga ve njo bot betalent be or ntet a mewdm mebaé, a étua abui bityita’a
ya mbamba menyum, a meko’o me ne édima : nalé fe avale bityita’a ete e nji
fe beta bo ane bi njo b6ta minga ya Séba a nga ve Salomon njo bét.

10 Nalé fe bebo bisaé be Huram, a bebo bisaé be Salomon, ba be nga soo or Ophir,
be nga soo bilé bi sandal a meko’o me ne édima.

11 Ane njb bot a nga bo bilé bi sandal bite bikond6’6 bi ave nda Jehova abefi, a bi
ya nda nj6 bot, nalé fe memvet a bingombé mfa’a ya beyia bia : avale bilé ete
e nji ke tame yené si ya Juda.

12 Ane Salomon njo bot a nga ve njo bota minga ya Séba mam mese a nga kdmbo,
jom ése a nga ja’é, te lafie bidm a nga zu ve njo bét. Nalé ate a nga bulan, a
ke si jé, ba be bebo bisaé bé.

13 Abim adite ya or a nga bo a za’a be Salomon mbu wua e mbe betalent ya or
mintete misaman mewém mesam a besaman,

14 te lane ny6 bekuan abom ba be bekuane biébm be nga zu nye : nalé fe bejo
bbte bese ya Arabie a bejoo ya si éte be nga zu Salomon or ba argent.

15 Ane Salomon njo bot a nga bo beta bibene ya mbiban or mintete mibaé ; besicle
ya mbiban or mintete misaman be kele’ ébene jia.

16 Ane a nga bo fe bibene bife ya mbiban or mintete mila ; besicle be or mintete
mila be kele’ ébene jia : ane nj6 bot a nga futi bie nda ya afane Liban été.

17 Nalé fe nj6 bot a nga bo beta éto njodé a mimbad, a yane je a nya or.

18 Eto njoo éte € nga bili abete ya ke été metele mebo mesaman, é bili fe ételé
mebo ya or, mbie bi mbe nlatan a éto njo6, mo me nga to vbme ya éto ébien
mefefele mebaé, a befibwefibwem bebaé be nga tele mféme mo mete.

19 Befibwenbwem awdm a bebaé be nga tele fe vom ate metele mebo mete
mesamane yop mfa’a wua a mfa’a mbok : aval ete e nji boban ayof ézifi afe.

20 Bidom bise Salomon njo b6t a nga bo a nya’a bie bi mbe or, a bisua bise ya nda
ya afane Liban bi mbe nya or : be nji ke lafie na argent a ne jom melu me
Salomon.

21 Amu njo bot a nga bili bemiel be nga bo be kele’ Tarsis nsamba bebo bisaé be
Huram ; mimbu mila mise bemiele be Tarsis be nga zu azu da, be za’a or, a
argent, a mimbanf, a bekoé, a beta be anon.

22 Nalé ate Salomon njo bot a nga dane bejo bote bese ya si ny6 akum a fiyemane
mam.

23 Ane bejo bot bese ya si nyd be nga kombo tabe vom Salomon a nga to, a wo’6
fiyemane mame wé, iwd Zambe a nga futi nlem wé.

24 Ane be nga zu bidm, mot ase a za’a biom bi mbe nye ntifietan, biém bi argent,
a biom bi or, a mengémesan, a mengdmesane bityé, a bityita’a ya mbamba
menyum, a bikabela, a bemulet, ngume tai mbu ose.

25 Salomon a nga bili bone bitune menda ya ba’ale bikabela a bewagon ya bita
betoyini benyin, a b6t b’awulu bikabela yop betoyini awom a bebaé, mbe a nga
kap minlame ya mi aba’ale bewagon ya bita, a be njo b6t Jérusalem.

26 Ane a nga j66 bej6 bote bese ataté Osdé akekui ja’ane si ya Bephilistin, akui fe
éwom Egypte.

27 Njb6 b6t a nga bo argent a bo abui Jérusalem aval ane mekok, a bo fe bilé bi
cedre bi bo abui aval ane bilé bi sycomore bi ne nje’ese.

28 Be nga zu Salomon bikabela bi so’ Egypte, bi so’o fe mesi mese.



29 Mimboane mivo’o Salomon a nga bo, atata’a a asu’ulan, ye mi nji bo ntilane
kalata nkafetane mam Nathan nkulu mej6é a nga tili, a nkulane mejo ya Achija
mote ya Silo, mam Jéedo fiyene mam a nga yen ajo Jéroboam mone Nebath ?

30 Salomon a nga j66 Israél ase Jérusalem mimbu mewém menyin.

31 Ane Salomon a nga bomb6 vOm beésa bé be bo, a jambane sofi nlame David
ésa wé : a Roboam mone wé a nga j60 éto jé.

10 1 Ane Roboam a nga ke Sichem ; amu béte bese ya Israél be nga zu Sichem
na be telé nye njo bot.

2 A nga bo na, éyofi Jéroboam mone Nebath a nga w6'6 jam ete (amu a mbe
Egypte, vdm a nga mate asu Salomon njé bét) éyofi éte Jéroboam a nga bulan,
a so’ Egypte.

3 Nde be nga bafiete nye ; ane Jéroboam ba Israél ase be nga zu, ane be nga
kob6 Roboam, a jo na,

4 Eso a nga bo mbe’e wongan adit : ajoé te éyofie ji, tame bo mbia ésaé ya éso,
a adit mbe’e a nga beté bia, éveves, wona bi aye bo wo ésaé.

5 Ane a nga jo be na, Beta’a zuane be ma melu mela. Nalé b6t be nga ke.

6 Ane Roboam nj6é b6t a nga béndé fe’e be minném mi bot, mi mi nga tebe asu
Salomon ésa wé éyof éte a ngenan a vee, a j6 na, Za fe'e mi ave ma ane
m’aye yalane bote bete ?

7 Ane be nga kob6 nye, a joO na, Nge w'aye mvamane bote bete, a bo be mam
b’ayen mvaé, a kob6 be mbamba mejo, wéna b’aye bo bebo bisaé b6é nném
éto.

8 Ve a nga li'i fe’e minndbm mi bot mi nga bondé nye, a viane bondé fe'e be
benddman be nga tebe asu dé, ba be be be nga to dkala via.

9 Ane a nga j6 be na, Za fe’e mi ave ma, ane bi aye yalane bote bete, be maneya
kobo me na, Bo’o mbe’e éso a nga beté bia éveves ?

10 Ane bendéman ba be be be nga to d0kala via be nga kobo nye, a j6 na, Avale di
nde w'aye jO bote bete be nga kob6é wo na, Eso a nga bo mbe’e wongan adit,
ve wo, bo’o bia wo éveves ; avale di nde w'aye j6 be, na, Ngas 6nyu jam é ne
anen a dan angetenie tate.

11 Eyofie ji, vOm ésa wom a nga beté mia adit mbe’e, ma m’aye kd’6lane mia
mbe’e : ésa wom a nga béme mia a minkasa, ve ma m’‘aye béme mia a alé.

12 Nalé ate Jéroboam ba be bote bese be nga zu be Roboam madse lale, aval ane
njo bot a nga jO, na, Beta’a zuane be ma mose lale.

13 Ane nj6 b6t a nga yalane be ayok ; Ane Roboam njé bét a nga li'i fe'e ya
minn6m mi bot ;

14 a kobd be a fe’e bendéman, a j6 na, Esa wom a nga bo mbe’e wonan adit, ve
ma m’aye k6'0lane wo : ésa wom a nga béme mia a minkasa, ve ma m'aye
béme mia a alé.

15 Nalé ate njo bot a nga bo te wo’6 bot ; amu Zambe a nga bo jam ete na, Jehova
a ye yemete njoane wé, Aiwd a nga kobo Jéroboam mone Nebath a anyu Achija
mote ya Silo.

16 Eyofl bote bese ya Israél be nga yene na, njo b6t a nji v6’6l6 be, bét be nga
yalan nj6é bét, a jo na, Bi ne za jomo be David ? nalé fe bi nji bo ngap be mon
Isai : A Israél, mia mot ase, kelane menda bindelé menan : A David, ba’ale’e
nda j6é womien. Nalé ate bote bese ya Israél be nga k616 a ke menda bindelé
map.

17 Ve mfa’a ya bone be Israél be nga to minlame ya Juda, Roboam nnye a nga joo
be.

18 Eyof éte Roboam nj6é bot a nga Iome Hadoram, nnye a mbe nj66 ya bét be nga
bo ésaé belo, ane bone be Israél be nga lume nye mekok a woé nye. Ane



Roboam njo b6t a nga ji’ a bete wagon wé ya bita yope na, a ke mbil mfa‘a ya
Jérusalem.
19 Nalé ate Israél a nga kol6 si a ben jéane ya nda bdte David azukui mdse wu.

11 1 Eyofi Roboam a nga mane suane Jérusalem, a nga sulan nda bote Juda a

ny6 Benjamin, mintobane mi b6t betoyini ntet a mewdm mwom, mi mbe bote
ya mewosan, be wosa’an Israél, ane b’aye beta bulan njéane b6t be Roboam.
Ve ajb6 Jehova e nga zu be Schemaeja méte ya Zambe, na,

Kob6’6 Roboam mone Salomon, njo bote ya Juda, a kobd fe béte bese ya Israél

be to Juda a Benjamin, na,

4 Avale di nde Jehova a jo, na, Te betan, nge ke wosane bobenyoiie benan : mot
ase a bula’an nda jé ; amu jame di d’aso be ma. Nalé be nga v6'616 mejoé me
Jehova, a bulan nkean be nga ye ke wosane Jéroboam.

Ane Roboam a nga tabe Jérusalem, a I6fie minlame ya ba’ale si mfa‘a ya
Juda.

A nga |6fie Bethléhem, a Etham, a Tekoa,

a Beth-Tsur, a Soco, a Adullam,

a Gath, a Maréscha, a Ziph,

a Adoraim, a Lakis, a Azéka,

0 a Tsorea, a Ajalon, a Hébron, minlam mi ne Juda a Benjamin, minlam mi ne
6Ran alem.

11 Ane a nga |6f alem mevOm me ne ngu, a telé bivete mewosan été, a naane

bidi, a mbon a vin été.

12 A nga futi biben a mekofi minlam mise, a bo mie étua ngu. Nalé Juda a Benjamin
be nga bo jome jé.

13 Ane beprétre a Belévite be nga to vom ase Israél été be nga ke be nye be so’o
biwome biap bise.

14 Amu Belévite be nga li'i male map a mengap me si map, a ke Juda a Jérusalem :
amu Jéroboam ba be bone bé be nga vaa be, be bo te beta bo ésaé prétre be
Jehova ;

15 ane émien a nga viane telé beprétre ya ba‘ale bito ya bikéndd’6 yop, a beyom
bikela, a bone binyaka a nga bo.

16 Nalé fe ba be nga telé minlem miape na b’aye jefie Jehova, Zambe ya Israél,
be nga tofie be, be so’o meyone mese ya Israél, be kele’ Jérusalem na, be tyi’i
Jehova, Zambe ya beésa bap, biom.

17 Nalé be nga ve njdéane ya Juda ngu, a ve fe Roboam mone Salomon ngu, tafe
mimbu mila ; amu be nga wulu zene ya David a Salomon tafie mimbu mila.

18 Ane Roboam a nga lu’u minga, Mahalath ngone Jerimoth mone David, a ngon
Abichail ngon Eliab mon Isai ;

19 nnye ate a nga biaé nye bo be fam : Jeusch, a Schemaria, a Zaham.

20 Mvuse jé a nga nyofie fe Maaca ngon Absalom ; nnye ke a nga biaé nye Abija,
a Attai, a Ziza, a Schelomith.

21 Ane Roboam a nga nye’e Maaca ngon Absalom a dafe nye’an a nga nye’e binga
bé bese a binga ba be be be mbe te nya nlu‘ane (amu a nga Iu’u binga awom
a mwom a ba ba be be be mbe te nya nlu’'ane mewém mesaman, a biaé bo be
fam mewOm mebaé a mwom a bengone mewOm mesaman).

22 Ane Roboam a nga telé Abija mone Maaca a bo mdéte ya 0su, a bo évet be
bobenyafie bé ; amu nleme wé 6 nga to na, a ye telé nye njo bét.

23 Ane a nga bo fek, a miase bo be fam bé bese nlam 6se 6 ne nl6fian 6lem mesi
mese ya Juda a Benjamin été : a ve be bidi abui abui. Ane a nga jefe fe be
binga abui.

12 1 A nga bo na, éyoii njoane Roboam 6 maneya yem, a émien a boya ngu, a
nga jo'é metifie me Jehova, ba Israél ase.

2 A nga bo na, mbu tane Roboam njé bét a nga j66, fiwd Schischak njé béte ya
Egypte a nga zu wosane Jérusalem, amu be maneya tyam metifi be Jehova,

3 a bili bewagon ya bita toyini wua mintete mibaé, a b6t b’awulu bikabela yép
betoyini mew6m mesaman. BOt be nga to6fie nye be so’ Egypte be mbe te ke
alafié : Belibyen, Besukkien, a Beéthiopien.

Ane a nga nyoifie minlam mi ne nlénan alem, mi mi ya Juda, a kui fe Jérusalem.
Nde Schemeaja nkulu mejo a nga ke be Roboam, a be bivete ya Juda, be
maneya sulane Jérusalem amu ajé Schischak, a jo be na, Avale di nde Jehova
a jo, na, Mi li'iya ma, ajo te ma fe me li‘iya mia mo me Schischak.

6 Eyof éte bivete ya Israél ba be njo b6t be nga je’ebe minleme si : ane be nga

jO0 na, Jehova a ne z06s6.

7 Eyon Jehova a nga yene na be nga je’ebe minleme si, ajé Jehova e nga zu be
Schemaeja, na, Be maneya je’ebe minlime si : m’aye jiane be ; ve m’aye ve
be abime nyian ézifi, a ayaa dam d’aye bo te s6ébane Jérusalem yOp a wo ya
Schischak.

8 A kOsa bo nalé b’aye bo bebo bisaé bé, nde te b’aye yem ésaé jam, a ésaé
meyofe ya mesi mesi. ]

9 Nalé Chischak njo bote ya Egypte a nga kui bita Jérusalem, ane a nga nyon
akume ya nda Jehova, a akume ya nda njo b6t ; a nga mane nyofi ese ; a nga
nyofe fe bibene bi or Salomon a nga bo.

10 Ane Roboam njo b6t a nga bo bibene bi mvot éjiane ya été, a ve bie mo bivete
ya nsamba bezimbe, bi nga bo bi non6’ mbé nda nj6é bot.

11 Nde e mbe na, éyof ése njo bot a nga nyin nda Jehova, bezimbi be nga zu a
be’e bie, a beta fe bulane bie étun nda bezimbi.

12 Nde éyof a nga je’ebe nleme si, ayaa Jehova e nga ko6l6 be nye, e bo te fe beta
jiane nye ne mefi | nalé fe mbamba be mam me ézifi me nga yené Juda été.

13 Nalé Roboam nj6 bot a nga yem ngu Jérusalem, a joO b6t : amu Roboam a nga
to mimbu mewém menyin a wua éyon a nga taté j66, ane a nga j66 b6t mimbu
awOm a zanbwa Jérusalem, nlam Jehova a nga top meyoine mese ya Israél été
na, a futi joé dé woé : nyia wé a mbe joOé na Naama ngon Ammonite.

14 Ane a nga bo mam me ne abé, amu a nji ve nleme wé na, a jefie Jehova.

15 Mimboan Roboam a nga bo, atata’a a su’ulan, ye mi nji bo ntilane bekalate ya
nkafietane mam Schemaeja nkulu mejo a nga tili, a Iddo fiyene mam, aval ane
bindan bi wo’6 tiliban ? Ane bita bi nga bo bi boba’an melu mese zafie Roboam
ba Jéroboam.

16 Ane Roboam a nga bombo6 vom beésa bé be b6, a jambane sofi nlame David :
ane Abija mon wé a nga j66 éto jé.

(02 FAN

13 1 Mbu aw6m a mwomoé nj6é bot Jéroboam a nga j66, Aiwd Abija a nga taté joo
Juda.

2 A nga joo b6t mimbu mila Jérusalem ; a nyia wé a mbe j6é na Micaja ngon
Uriel, mote ya Guibea. Ane bita bi nga bo zafi Abija ba Jéroboam.

3 Abija a nga latane bita a bili nsamba biw0l6 bi bote ya mewosan, mintobane mi
bot betoyini mintete minyin : a Jéroboam a nga kém bité ya wosane nye a bili
mintobane mi b6t betoyini mintete mwom, be to biw6l6 bi bote ya ayok.

4 Ane Abija a nga tebe nkole Tsemaraim yop, iwo 6 ne si minkéle ya Ephraim, a
jo na, A Jéroboam a Israél ase, vo’6la’ane ma :

5 Ye mi nji yiane yeme na, Jehova, Zambe ya Israél, a nga ve David njbéane ya
joo Israél nn6m éto, a ve émiene wo ba be bone bé a élat nku ?



6 Ve Jéroboam mone Nebath, mbo ésaé Salomon mone David, a nga kol6 si, a
ben njoan ésa wé.

7 Ane bemomo be bot be nga sulane be nye, mbia be bot, mbe be nga yemete
bebiene na be wosane Roboam mone Salomon, éyon éte Roboam a ngenan
mongo6 a nlem nte’an, te ngule ya tebe be ngame yat.

8 Nde éyofie ji mi ave’e na, mi ne jibi tebe njdoane Jehova 6 ne mo me bone be
David été ngame yat ; mi ne jama bé6t, a bone binyaka ya or Jéroboam a nga
bo na be bo mia bezambe, be ne be mia.

9 Ke mi titaneya beprétre be Jehova, bone be Aaron, a Belévite, a mi maneya bo
beprétre aval ane bbéte ya mesi mefe b’abo ? nalé ate bote bese mét a zu telé
émien étyi be Zambe, a bili éton nn6m ényaka a beydom mintdomba zaribwa,
nnye ate a ne ngule ya bo prétre ya ba be nji bo bezambe.

10 Ve mfa’a wongan, Jehova a ne Zambe wongan, a bi nji jo'é nye ; a bi bili
beprétre b’abo Jehova ésaé, bone be Aaron, a Belévite be to ésaé jap :

11 mbe bete b’adi’i Jehova mimvean b’adi’i nduan a 6zeze’ éncens tyé ése a ng6’é
ése : b'ata’a fe fembé ya nlitan mfubane taw6l6 yo6p ; a ébi bifufupe ya or a
belampe ya été, mfa’a ya y6i ngd’é ése : amu bi aba’ale mam Jehova Zambe
wongan a nga tifieti ; ve mia mi jo'éya nye.

12 Tama yenan, Zambe a ne be bia asuzo’o bita, a beprétre bé be bili metofie ya
lofie beta tyifie ya wosane mia. A bone be Israél, te wosane Jehova, Zambe ya
beéso benan ; amu jame denan d’aye ke ke 6su.

13 Ve Jéroboam a nga I6m nsom 0 ke kotane be mvus : nalé be to Juda 0Osu, a
nsom 0 to be mvus.

14 Eyon béte ya Juda be nga fombd mvus, a teme na, bita bi nto be 6su a mvus ;
ane be nga loene Jehova, beprétre ke be lofie’ meton.

15 Eyof éte béte ya Juda be nga bete metyifie yop : nde a nga bo na, éyofi bote
ya Juda be nga bete metyifie yop, Zambe a nga b6é Jéroboam ba Israél ase
asu Abija ba Juda.

16 Ane bone be Israél be nga mate asu Juda ; a Zambe a nga ve be mo map.

17 Nde Abija ba be bote bé be nga woé be beta fiwban : ajo te mintobane mi bote
ya Israél mi nga ku mimbim betoyini mintete mitan.

18 Nalé ate bone be Israél be nga silibane si éyoi éte, a bone be Juda be nga dafj,
amu be nga to Jehova, Zambe ya beésa bap, mebun.

19 Ane Abija a nga ke a tofie Jéroboam, a wélé nye minlam, Béthel a minlame ya
été, a Jeschana a minlame ya été, a Ephron a minlame ya été.

20 Nalé fe Jéroboam a nji fe beta bo ngu melu Abija a nga to : ane Jehova a nga
bibi nye, nye ve wu.

21 Ve Abija a nga nenenen, a lu’u binga awdém a benyin, a biaé bo be fam mewom
mebaé a bebaé, a bo be binga awém a besaman.

22 Mimboane mivo’ Abija a nga bo, a mezene mé, a mam a nga joO, bi ne ntilane
kalata mfasane mame ya nkul mejo6 Iddo.

14 1 Nalé Abija a nga bémbs6 vOm beésa bé be bd, ane be nga jame nye sof
nlame David ; a Asa mone wé a nga joo éto jé. Melu a nga to si é nga to ne
miefif tafie mimbu awom.

2 Ane Asa a nga bo mam me ne mvaé a z0s6 mise me Jehova Zambe wé :

3 amu a nga vaa beautel ya meyone mefe, a bito ya bikéndé’6 yop, a tyam
mekon, a ba’é Beashera,

4 a ve Juda atifie na, be jefie Jehova, Zambe ya beésa bap, a be bo metifi a mam
be nga tineti be.

5 A nga vaa fe bito ya bikdndd’6 yOp a bengunemelane ya kafie jop mfa‘a ya
minlam mise ya Juda : a si a nga j66 je é nga to ne miefin asu dé.



6 Ane a nga lone minlam mi ne alem Juda ; amu si é nga to ne miefin, nalé fe a
nji bi bita mimbu mite, amu Jehova a nga mane ve nye awo’an.

7 Amu a nga j6 Juda na, Ntama I6nane minlam mi, a bdmane mie mekak, a bitune
menda ya momb0 meka’a y6p, a beta mimbé, a mimfeta’a ; si nyé é ngenane
bia 6su, amu bi jefieya Jehova Zambe wongan ; bi jefieya nye nnye fe a veya
bia awo’an mimfa’‘a mise. Nalé be nga |6fi a mam map me nga ke 6su.

8 Asa a nga bili nsamba mewosan 6 be’e beta biben a mekoii, be so’o Juda bote
betoyini mintete mila ; a ba be nge so Benjamin, be be’e biben a wua bilaé,
bbte betoyini mintete mibaé a mewém mvom : balé bete bese be nga to biwolo
bi béte ya ayok.

9 Ane Zérach mon Ethiopien a nga zu wosane be a bili nsamba mewosan tane
bét betoyini toyini, a bewagon ya bita mintete mila ; ane a nga zu akui
Maréscha.

10 Eyon éte Asa a nga koOl6 si a ke tébane nye, ane be nga kdm bité mewosan
mbi’ili ya Tsephata mfa‘’a ya Maréscha.

11 Ane Asa a nga loene Jehova Zambe wé, ajé na, A Jehova, mote ya vold zane
ny6 a ne éwol6 a nyd a ne te ngu a ne momo, ve wo étam : vold’6 bia, A Jehova
Zambe wongan ; amu bi to mebun ve be wo, a bi zuya wosane jama bote nyo
a joé doé. A Jehova, wo 6 ne Zambe wongan ; te kafiese na, mé6t a dafie wo
ngu.

12 Ajo te Jehova a nga boé Beéthiopien asu Asa, a asu Juda ; Beéthiopien ve tup.

13 Ane Asa ba be bot be nga to nsamba wé be nga ke b’atitane be akui Guérar :
ane Beéthiopien be nga wu aka’a abui be nto te fe ngule ya beta nyii bebien ;
amu be nga jaaban asu Jehova, a asu nsamba mewosane wé ; a be nga be'e
étua abui biébm be nga sa.

14 Ane be nga b6é minlam mise mi ab6mane Guérar ; amu woie ya Jehova 6 nga
bi mie : ane be nga sa minlam mise ; amu bidme ya sa bi nga to mie abui.

15 Be nga tyame fe menda bindelé ya biyem, a ke mintdbmba abui, a bechameau,
a bulane Jérusalem.

15 1 Ane Nsisime Zambe 6 nga zu be Azaria mon Oded :

2 nde a nga kOlo si a ke toban Asa, a j6 nye na, Mi v6'6l6’6 ma, A Asa, a mia
Juda ase a Benjamin : Jehova a ne be mia, nté mi ne be nye ; nge mi ajefie
nye, mi aye yene nye ; ve nga mi aye j6’'é nye, a ye fe jo'é mia.

3 Israél a nga tabe melu ayap te nya Zambee, te prétre a ye'ele, te metifi :

4 ve éyof be nga kodnelane be Jehova, Zambe ya Israél, nju'u wop été, a jefie
nye, be nga yene nye.

5 Melu mete mvo’é é nji bo be ny6 a nga ke atan, nge be nyd a nga zu été, ve

beta bindefnela’a be nga kui be béte bese be nga to mesi mesi.

Be nga boébane bifus, ayon e wosa’an ayofi, nlam 6 wosa’an nlam ; amu Zambe

a nga ndefiele be a minju’u mise.

Ve mi bo’o ngu, mo menan me bo te tek ; amu ésaé jenan j'aye yene ma’an.
Eyofi Asa a nga w6’0 mejé mete, a nkulane mej6é ya Oded nkulu mej6, a nga
bo ayo’o nlem, a vaa mbia be biém si se ya Juda a Benjamin, nalé fe mfa‘a
minlam a nga nyofie si minkéle ya Ephraim ; ane a nga beta kom autel Jehova,
a nga to asu mbala‘a si Jehova.

9 Ane a nga sulane béte bese ya Juda a Benjamin, a ba be nga tabe be be be so’
Ephraim a Manassé, a ba b’aso Siméon : amu be nga ke ngame jé abui, be so’
Israél, éyoi be nga yene na, Jehova Zambe wé a to be nye.

10 Nalé be nga sulane véme wua Jérusalem ngone lale, mbu awém a tane Asa a
nga j6o bot.

11 Ane be nga tyi'i Jehova biom mos Ote, mfa’a ya biom be nga sa, beydom binyaka
mintete zafibwa a mintdbmba betoyini zafbwa.

12 Ane be nga bo élate na, b’aye jene Jehova, Zambe ya beésa bap, a minlem
miap mise a minsisime miap mise ;

13 a na, bote bese mot a ye bo te jefie Jehova, Zambe ya Israél, b’aye wbé nye,
to a ne tyOtyoé to anen, to fam to minga.

14 Ane be nga tifeti Jehova jam ete a tyifie yop, a mifiyGtan, a tyifie beta meton
a benya metofio.

15 Juda ase a nga va’a ntifietan 6te ; amu be maneya tineti a minlem miap mise,
a jefie nye a nkdmbane wop 6se ; nde fe be nga yene nye : a Jehova a nga ve
be awo’an mimfa’a mise.

16 A nga vaa fe Maaca, nyia Asa njo bot, éto njo bota minga, amu a nga bo mbia
ngunemelane ya bo Ashera, nalé Asa a nga ba’é ngunemelane jé, a tya‘a je
ndup, a di’i nje 6tofe Cédron.

17 Ve bito ya bikdnd6’6 yo bi nji vas Israél été : a kdsa bo nalé, nlem Asa 6 mbe
nya mvo’é melu mese a nga to.

18 A nga futi bibm ésa wé a nga ve Zambe, bi émien a nga ve Zambe, biom bi
argent, a or, a bisua, nda Zambe été.

19 Nalé bita bi nji fe beta bo akekui mbu mew6m mela a tane Asa a nga joo boét.

16 1 Mbu mewdm mela a samane Asa a nga joo, fiwbé Baescha njo bote ya Israél
a nga bet mfa‘a ya ke wosane Juda, a I6fie Rama, nalé a ye bo te yebe na mét
ézin a k6lo be Asa njo bote ya Juda, nge ke be nye.

2 Eyof éte Asa a nga kuli argent a or atan, bi so’ akume ya nda Jehova a di ya
nda njo bot, a Ibme bie be Ben-Hadad njo bét ya Syrie, a nga to Damas, a jo
na,

3 Elat é ne zafe bia wo, aval ane é nga to zafne ésa wom a éso w6é : tame yen
me I6meya wa argent a or ; kele’e tyam élate j6é zafie mia Baescha njo bote
ya Israél, nde te a ye k6l6 be ma.

4 Ane Ben-Hadad a nga v6'616 Asa njo bot, a I6m bivete ya minsamba
mewosane mié bi wosane minlam ya Israél ; ane be nga b6é Ijjon, a Dan, a
Abel-Maim, a minlame ya abemen mise ya Nephthali.

5 A nga bo na, éyon Baescha a nga wb’6tane jam ete, a nga jo'é
nl6fiane Rama, a jo'é ésaé jé.

6 Eyon éte Asa njo bot a nga nyofie Juda ase ; ane be nga be’e meko’o me Rama,
a ke me, a biytimbi ya été, mbie Baescha a nga |6fie bie ; ane a nga lofe bie
Guéba a Mitspa.

7 Melu mete Hanani iyene mam a nga ke be Asa njo béte ya Juda, a jo nye na,
Amu 6 nga tabe njo bote ya Syrie mebun, a te tabe Jehova Zambe w6é mebun,
ajo te nsamba mewosan njo bote ya Syrie 6 fameya mo moé.

8 Ye Beéthiopien a Belibyen be nji bo beta nsamba, be bili bewagon ya bita a bot
b’ awulu bikabela y6 étua abui ? Ve a kdsa bo nalé, amu 6 nga to mebun be
Jehova, a nga ve be mo méé.

9 Amu mise me Jehova m’ake m’awulu mimfa’a mise si ny6 ése, zene ya liti na
a ne ngu mfa’a ngame ya ba minlem miap mi ne nya z6s66 be nye. VOm ate 0
boya akut ; amu ataté éyofie ji, w'aye bi mewosan.

10 Eyoi éte Asa a nga yaa fiyene mam, a futi nye nda mimbok ; amu a nga dane
yaa nye amu ajo te. Melu mete fe Asa a nga kpwe'ele béte bevok.

11 O 16, mimboan Asa a nga bo, atata’a a asu’ulan, mi ne ntilan kalate bej6o bote
ya Juda a Israél.



12 Mbu mewdm mela a ébulu Asa a nga j66, fwo a nga kone mebo ; 6kone vié 0
mbe anen abui : ve éyofi a nga kon, a nji jeie mam be Jehova, ve be
mingengan.

13 Ane Asa a nga bémbs vOm beésa bé be b, a wu mbu a nga joo wo bot mewbém
menyin a wua.

14 Ane be nga jame nye mesofie mé émien été, mme a nga fa’a mfa’a wé nlame
David, a b6é nye énofi é nga jaé a bibme ya mbamba menyum a bityita’a
mevale meva bot b’ akdme biobme ya mbamba menyum be maneya kom : ane
be nga di’i biom ajé dé beta ndi‘an.

17 1 Ane Josaphat mone wé a nga j606 éto jé, a yem ngu mfa’a ya wosan Israél.

2 Ane a nga futi bezimbi minlam mise ya Juda mi mbe nldéfian alem, a telé fe
minkane bezimbi ya Juda, a mfa’a minlame ya Ephraim, mmie Asa ésa wé a
nga nyon.

3 Jehova a nga to be Josaphat, amu a nga wulu mezene ya 0su David ésa wé a
nga wulu, a te ke jefie Bebaal,

4 ve jefie mam ya Zambe ya ésa wé, a wulu metine mé été, te ke to6fie mimboane
mi Israél.

5 Ajo te Jehova a nga yemete njéan mo mé ; a béte bese ya Juda be nga zu
ya’'ane Josaphat taxe ; nde a nga bi akum ba duma abui.

6 Nleme wé 6 nga betebane yop mezene me Jehova été : nalé fe na a nga vaa
bito ya bikond6’o yop a Beashera Juda été.

7 Mbu lale a nga j66 bét, iwo a nga I6me fe bivete bié, bi mbe na, Ben-Hail, a

Abdias, a Zacharie, a Nethaneel, a Michée, be ke ye’ele b6t minlame ya Juda ;

8 a lome fe Belévite nsamba wop, be mbe na, Schemaeja, a Nethania, a Zebadia,
a Asaél, a Schemiramoth ba Jonathan, a Adonija, a Tobija, a Tob-Adonija,
Belévite ; nalé fe Elischama ba Joram, beprétre, nsamba wop.

9 Nalé be nga ye'ele Juda été, be bili kalata metine me Jehova mo map ; ane be
nga ke b’alétane minlam mise ya Juda, a ye'ele bot été.

10 Ane woiie ya Jehova 0 nga kui meyofie mese ya mesi me nga to Juda
mboOma’ane, nalé ate me nga bo te wosane Josaphat.

11 Bevo’o ya Bephilistin be nga zu ve Josaphat biom, a zu fe taxe ya argent ;
Bearabe fe be nga zu ve nye mimbam, beyom mintémba betoyini zafibwa a
mintete zafibwa, a beyom bikela betoyini zafibwa a mintete zafibwa.

12 Nde Josaphat a nga ke 0su a bo étua anen ; ane a nga lofie beta menda nl6fian
alem a minlame ya abemen Juda.

13 A nga bili fe bisaé abui mfa’a minlame ya Juda ; a bote ya mewosan, biwol6 bi
bote ya ayok, mfa’a ya Jérusalem.

14 Nlanan be nga lafie be taf aval ane menda me bote ya beésa bap me né, 6
mbe avale di : Mfa’a ya Juda, bivete ya betoyini : Adna évet, a biwol0 bi bote
ya ayok nsamba wé betoyini minete mila;

15 a t6é valé na, Jochanan évet, a nsamba wé bote betoyini mintete mibaé a
mewom mwom ;

16 a to6é fe na, Amasia mone Zicri, nyé a nga ve émien be Jehova a nlem 0se ;
nsamba weé 6 nga to biwdlb bi béte ye ayok betoyini mintete mibaé.

17 Mfa'a ya Benjamin : Eliada éwo6l6 mo6te ya ayok, a nsamba wé béte betoyini
mintete mibaé be be’e bilaé a biben ;

18 a toé valé na, Zozabad, a nsamba wé boéte betoyini ntete wua a mewém mwom
nkdmane ya ke bita.

19 Balé bete be mbe ba be nga bo be saé’ nj6 bét, te lafie ba njo boét a nga telé
minlam mi ne nl6fian alem Juda ase.



18 1 Josaphat a nga bili akum a duma abui ; ane a nga bo élat be Achab.

2 Eyofi mimbu mi ézifi mi maneya 10t, a nga sis a ke be Achab Samarie. Ane
Achab a nga tyi'i nye mintdbmba a beydom binyaka abui abui, a mfa’a ya bét be
nga to nsamba wé, a tindi nye na, ba nye be bet a ke Ramoth-Galaad.

3 Ane Achab njo bote ya Israél a nga j6 Josaphat njo béte ya Juda na, Ye w'aye
ke m'ake Ramoth-Galaad ? Ane a nga yalane nye na, Me ne ane 0 né, a bote
bam ane bote boé ; a bia be wo bi aye tabe nsamba mfa‘a ya mewosan.

4 Ane Josaphat a nga j6 njo bote ya Israél na, M'aye’elane wo na, 6 tame taté
sili ajo Jehova.

5 Eyoi éte njo bote ya Israél a nga sulane bekulu mejo vome wua,
béte mintete minyin, a joO be na, Ye bi ke wosane Ramoth-Galad, ye me bo te
ke ? Be na, Betek ; amu Zambe a ye ve nye mo me nj6 bot.

6 Ve Josaphat a nga jo na, Ye nkulu mejo Jehova a nji bo fe va, bi sili nye ?

7 Nde njo béte ya Israél a nga j6 Josaphat na, MOte wua a ngenan, bi ne ngule
ya sili Jehova a nye : ve m’‘avini nye ; amu a nji kulu mam mvaé ajé dam,
nnom éto ve abé abé : a ne Michée mone Jimla. Josaphat na, Njo bot te jo
nalé.

8 Eyof éte njo bote ya Israél a nga loen évet ézifi, a jo na, Za'a Michée mone
Jimla avé.

9 Eyoi éte njo béte ya Israél ba Josaphat njo bote ya Juda be to si mot ase éto
njoo jé, be be’e beta mengdmesane map, be to éndendéa vém anyi mbé aka’a
ya Samarie ; bekulu mej6é bese be to be kulu’'u mejé asu dap.

10 Ane Sédécias mone Kenaana a nga kdm émien minla’a bityé a jo na, Avale di
nde Jehova a jo, na, A minla’a mi w'aye tindi Besyrien, akekui b’aye mane jafi.

11 Bekulu mejo bese be nga kulu fe nalé, a j6 na, Bete’e mfa’a ya Ramoth-Galaad,
a bo mvo’é ; amu Jehova a ye ve nye mo me njo bot.

12 Nlébman 6 nga ke loene Michée 6 nga kob6 nye, a j6 na, Tame yen, mejo ya
bekulu mejé m’akat njot b6t mvaé, me ne anyu da : nde m’aye’elane wo na,
éfia joé é bo’ ane mejé map, 6 kobd’é6 mvaé.

13 Ane Michée a nga jo na, Ane Jehova a vee, jam Zambe wom a jO, nde ete m'aye
kob6.

14 Eyoi a nga kui vom njo bot a nga to, njo bot a nga jo nye na, A Michée, ye bi
ke Ramoth-Galla bi ke wosan, ye me bo te ke ? Nye na, Betan, mi bo mvo’é ;
a b’aye vebane mo menan.

15 Ane njo b6t a nga j6 nye na, Biyofie biafembé m’aye tifieti wo na, 6 bo te kobd
me mejo mefe ve benya mejod a joé Jehova ?

16 Ane a nga jO na, Me nga yen Israél ase ntyamelane minkole yOp, aval ane
mintdmba mi ne te mba’ale : a Jehova a nga j6 na, Bane be nji bi ésa ; be
bulu’an mét ase nda jé mvo’é.

17 Ane njo bOte ya Israél a nga j6 Josaphat na, Ke m’ate kate wo na, a ye kulu
mejé mvaé ajé dam, ve abé abé ?

18 Ane Michée a nga j6 na, Aj6 te tama wé’an ajo Jehova : Me nga yene Jehova a
to si éto nj6o jé, a nsamba 6se ya yop 6 tele nye fefe mbo nném a mbo nga.

19 Ane Jehova a nga jo na, Za a ye won Achab nj6 bote ya Israél, nde te a ye bet
a ke ku Ramoth-Galaad ? Nde wua a nga jo avale di, a mfe a nga jo aval afe.

20 Ane nsisim ézifi 6 nga so, a tebe asu Jehova, a j6 na, Ma m’aye wone nye. Ane
Jehova a nga jo wb na, A za jomo ?

21 Nye na, M’aye ke, a m’aye bo nsisme ya minsos anyu ya bekulu mej6é bé bese.
Ane a nga jo na, W'aye wone nye, w'aye fe dan : kelek, a bo nalé.

22 Ajo6 te, tame yen éyofie ji, Jehova a futiya nsisme ya minsos anyu ya bekulu
mejo boé ba ; a Jehova a kobdya abé ajé doé.



23 Eyon éte Sédécias mone Kenaana a nga zu bebé, bibi Michée abaé amaf, a jo
na, Nsisime Jehova w’ate ke zene fé ak6l6 be ma a ke kobo wo ?

24 Michée na, Tame yen, w’aye yen mos 6te, mOs w’aye nyin étun nda ya été a
ke sobo.

25 Ane nj6 béte ya Israél a nga jo na, Nyonane Michée, mi bulane nye be Amon
njoo ya nlam, a be Joas mon jo bot ;

26 a jo na, Nj6 bot a joO na, Futa’ane moéte nyd nda mimbdok, mi ve nye bidi ya
ékpwe’ele a mendime ya ékpwe’ele, akekui m’aye so mvo’é.

27 Ane Michée a nga jo na, Nge w’aye fo’o bulan mvo’é, wéna Jehova a nji kobd a
ma. Ane a nga j6 na, Vo’6la’an, mia meyofie me bot, mia bese.

28 Nalé ate nj6 bote ya Israél ba Josaphat njo bote ya Juda be nga bet a ke
Ramoth-Galaad.

29 Ane nj6 béte ya Israél a nga j6 Josaphat na, Ma m’aye vefiesane ny0 a ke nyine
mewosan ; ve wo 6 tame jaé beta mengdmesane moé. Nalé njé bote ya Israél
a nga venesane nyo0le jé ; ane be nga nyine mewosan.

30 Eyoii éte njo bbte ya Syrie a maneya lepe bivete bewagon ya bita bé na, Te
boane mewosan a bote be ne tyotyoé nge ba be ne anen, ve a njo bote ya
Israél étam.

31 A nga bo na, éyoii bivete bewagon ya bita bi nga yene Josaphat, bi nga j6 na,
Njo bote ya Israél le. Ajo te be nga yale a ke wosane nye : ve Josaphat a nga
yon, a Jehova a nga vold nye ; Zambe ve tindi be na be ko6l6 be nye.

32 A nga bo na, éyon bivete bewagon ya bita bi nga yene na, a nji bo njo béte ya
Israél, bi nga timan ntéfan bi nga tofe nye.

33 Ane mot ézifi a nga limeti élaé a wua a befe’e, a lum njo bote ya Israél fandane
bitune ya ngdmesan étyé jé : ajo te a nga j6 mot a liti wagnon wé ya bita na,
Konela’an, 6 be’e ma me ko6ld nsamba mewosan ; amu me baléya abé.

34 Ane mewosan me nga nen mos 6te : a késa bo nalé, njo bote ya Israél a nga
jibi su’ubu wagon wé ya bita été, be wosa’ane Besyrien akekui mam me ngé’é ;
af6la ya jop e nga dim, ane a nga wu.

19 1 Ane Josaphat njo b6t ya Juda a nga bulan nda jé mvo’é Jérusalem.

2 Ane Jéhu mone Hanani fiyene mam a nga ke tébane nye, a j6 Josaphat nj6
béte na, Ye w’ayiane vol6 bebo abé, a nye’e ba b’asine Jehova ? amu jam ete,
nde ayaa d’azu be wo, e so’o be Jehova.

A kosa bo nalé, mam me ne mvaé m’ayené be wo, vom 6 maneya vaa Beashera
si ny0, a 6 veya nleme wéé na, w'ajefie Zambe.

4 Ane Josaphat a nga tabe Jérusalem : nde a nga beta kol6 si a ke a wulu bét
été ataté Beer-Schéba akui si minkble ya Ephraim, a bulane be be Jehova,
Zambe ya beésa bap.

5 Ane a nga telé betyi'i mej6 si éte mfa’a minlam mise ya Juda mi ne nl6fian
alem, nlam 6se 0 bili,

6 a jo betyi'i mejé bete na, Fasane mam mi abo : amu mi ne te tyi'i mejé amu
mot, ve amu Jehova ; nnye fe a ne be mia éyofi mi atyi’i mejo.

7 Ajo te éyone ji, wone Jehova 6 tabe’e be mia ; taba’an ntye, a bo jam ete :
amu mbia jam a nji bo be Jehova Zambe wongan, nge nsemane mingum mi
bét, nge nyofiane tafe ya nkus.

8 Nalé fe Josaphat a nga telé b6te bevo’o ya Belévite a beprétre, a minlé mi bote

ya menda beésa ya Israél Jérusalem, mfa’a ntyi‘ane mej6é ya Jehova, a mfa‘a

ya mejo bot b’asuii. Ane be nga bulane Jérusalem.

Ane a nga lepe be nya nlebane, a j6 na, Avale di nde mi aye bo wofie Jehova

été, a tu’a ba’ale, a bo a nlem 6 ne nya z6s60.

(O8]

10 Eyofi ése ajo b’asun d’aye zu be mia e so’o be bobenyofi be to minlam miap,
zafie metyi a metyi, zaf atifi ba ntifetan, memvinda a minjéan, mi aye lepe
be, ane b’aye bo te nyofie mekua be Jehova, a nalé ate ayaa d’akui be mia a
be bobenyofie benan : bo’ane jam ete, ndemben mi aye to te nyofie mekua.

11 Tama yenan, Amaria njé beprétre a j66 mia mfa’a mam mese ya Jehova ; a
Zebadia mon Ismaél, évete ya nda bote Juda, mfa’a mam mese ya njo boét :
nalé fe Belévite b’aye bo bivet asu denan. Bo’ane mam a ayo’o minlem, a
Jehova a tabe’e be ny6 a ne mvo'é.

20 1 A nga bo na, éyoii mam mete me nga man, bone be Moab, a bone be
Ammon, a Bemaonite bevo’o nsamba wop, be nga zu kui bita be Josaphat.

2 Ane bevo’o be nga zu kate Josaphat foé na, Ezu’u bot j'azu wosane wo, é
so’o Syrie, mfa’a ya marie yat ; tame yen, be nto Hatsatson-Thamar (vom ate
a ne na, En-Guédi).

3 Ane Josaphat a nga ko wofi, a kol6 si a jefe Jehova ; ane a nga ka'a melu ya
tyi bidi mfa’a ya Juda ase.

4 Ane bote ya Juda be nga sulane vOme wua, a jeii mvolane be Jehova : be nga
so minlam mise ya Juda na, be jefe Jehova.

5 Ane Josaphat a nga tebe tetele ésulane bote ya Juda a bote ya Jérusalem été,
nda Jehova été, asu mfefé nsen ;

6 ane a nga jo na, A Jehova, Zambe ya beésa bangan, ye 6 nji bo Zambe yop
été ? nalé fe ye 6 nji bo njo6 ya minjéane ya meyofie mese ? ngu a éwold bi
ne wo wbé été, ajo te te ke mot a ne ngule ya tebe wo ngame yat.

7 A Zambe wongan, ke 6 nga titane bot be nga to si ny6 asu bote boé Israél, a
ve je mvofie b6t Abraham nyo mv6é nném éto ?

8 Ane be nga tabe été, a be lofieya wo nda é ne étyi été amu joé d6é, a jo na,

9 Nge abé d’aye zu be bia, nkpwaté mekdn, ntyi‘ane mejo, nge ébubua 6kon,
nge mfumbale ya zaé, wona bi aye tebe asu nda ny0, a asu d6é (amu j6é doé
e ne nda ny6), a loene wo minju’u miangan été, a w'aye wok, a nyii bia.

10 Tame yen éyoiie ji, bone be Ammon a Moab, a béte ya nkole Séir, mbe bete 6
nji kafese na boéte ya Israél be ke kui be bita si jap, éyofi be nga so si ya
Egypte, ve be nga li'i be a yale fen, a bo te jiane be ;

11 6 16 ane b’abulane bo bia, ane b’azu vaa bia ngape j6é, nje 6 veya bia bi nyofi.

12 A Zambe wongan, ye w’aye bo te tyi’i be ajo ? amu bi nji bi ngu ane bi ne
wosane beta nsamba a zu be bia ny6, nale fe bi ne te yeme jam bi aye bo : ve
mise mangan me |6 ve wo.

13 Ane Juda ase a nga tebe asu Jehova, a minkenelé miap, a binga bap, a bone
bap.

14 Eyon éte Nsisime Jehova 6 nga kui be Jachaziel ésualane bot été, a to mone
Zacharie, mone Benaja, mone Jeiel, mone Matthania, méte ya Lévi, méte ya
bone be Asaph ;

15 ane a nga jo na, V6'6la‘an, mia Juda ase, a mia bot mi to Jérusalem, a wo
Josaphat njo boét : Avale di nde Jehova a jo mia, na, Te koane wofi, nalé fe te
f6'6ban ajé ézu’u bote ji ; amu mewosane ma me nji bo émmenan, ve ma ya
Zambe.

16 Akiti kela sisan mfa’a be né : mi 10, b’azu abete ya Tsits ; a mi aye koé be aku’u
mbi‘ili, asu fé ya Jeruel.

17 Mi nji bi ajo ya wosan mewosane ma été : miabebien kdmane bité, teba’an ne
séé ! a yen nyiane Jehova 6 ne be mia, A Juda a Jérusalem ; te koane wof,
nge f6'0ban : akiti kelane be be ; amu Jehova a ne be mia.

18 Ane Josaphat a nga kumbu, asu e butu si ; a Juda ase a b6t be to Jérusalem
be nga ku si asu Jehova, be kafe’e Jehova.



19 Ane Belévite, ba ya bone Bekehathite a ba ya bone Bekoréite, be nga tebe
tetele a kane Jehova, Zambe ya Israél, be bete’e tyifne yop ngu.

20 Ane be nga koOlo si ésala tyé, a ke mfa‘a fé ya Tekoa : éyoi éte be kelek,
Josaphat a nga tebe a j6 na, V6’6la’ane ma, A Juda, a mia b6t mi to Jérusalem :
buna’ane Jehova Zambe woOnan, nalé mi aye yem ngu ; buna’ane bekulu mejo
bé, nalé mam menan m’aye ke 6su.

21 Eyon ba be b6t be nga mane bondé fek, a nga telé ba b’aye yia Jehova bia, a
kaf be tele nkbmane bité ya étyi, éyon b’ake b’atebe nsamba mewosan 0su,
be j6'0 na, Va’'ane Jehova akéva ; amu mvame jé j’ atabe nném éto.

22 Eyon be nga taté yia bia a kaf, Jehova a nga telé beyabe ya yabe bone be
Ammon, a Moab, a béte ya nkéle Séir, be nga zu wosane Juda ; ane be nga
bééban.

23 Amu bone be Ammon ba be Moab be nga kol6 si a tebe b6t be to nkéle Séir
ngame yate na, be wbé be a jiane be ne meii ! éyon be ne nga mane wéé bot
be to Séir, bebiene bebien moét ase a nga vold wéé nyd mbok.

24 Eyon boéte ya Juda be nga kui nda b’'amombd mfa’a ya fé, be nga fombo jama
bot ate ; a yene na, be nto ve mimbim mimbim mi maneya ku si, mot te nyif.

25 Eyof Josaphat ba be bote bé be nga ke nyofie be biom, be nga koé abui akum
be be a mimbim, a meko’o me ne édima, mbie be nga soté mfa’a wop, a dan
abim be ne ngule ya be’e : be nga sa akum ete tafie melu mela, amu e mbe
aka’a abui.

26 Alu nyini be nga sulane vome wua mbi‘ili ya Beraca ; amu vom ate be nga
botane Jehova : ajo te joé ya vOm ate e nga yb6bane na, Mbi’ili ya Beraca,
azukui mose wu.

27 Ane be nga bulan, mot ase ya Juda a Jérusalem, Josaphat a tele be Osu, be
beta’a ke Jérusalem a mevak ; amu Jehova a jaléya be meva’a ya dane besine
bap.

28 Nalé be nga suane Jérusalem be b6me’ memvet a bingombé a lofie metofi, be
kele’ nda Jehova.

29 Ane woile ya Zambe 0 nga tabe meyofie mese ya mesi mesi, éyofi me nga wo’'6
na Jehova a wosane besifie be Israél.

30 Nalé si ya Josaphat é nga to ne mienfi | amu Zambe wé a nga ve nye awo’an
mimfa’a mise.

31 Josaphat a nga j66 Juda ; a nga to mimbu mew6m mela a mitan éyofi a nga
taté joO ; ane a nga j66 b6t mimbu mewO6m mebaé a mitan Jérusalem : nyia
wé a mbe joé na Azuba ngone Schilchi.

32 A nga wulu zene ya Asa ésa wé, a nji yale je fei, ve bo mam me ne mvaé mise
me Jehova.

33 Ve jame da, bito ya bikdond6’6 yop bi nji vas ; nalé fe bot be ngenan te tame ve
minlem miap be Zambe ya beésa bap.

34 Mimboane mivo’o Josaphat a nga bo, atata’a a asu’ulan, 6 16, mi ne ntilane
kalata nkafietane mame ya Jéhu mone Hanani, nnye a ne mfutane kalate bejo
bote ya Israél été.

35 Mam mete me maneya, ane Josaphat njé béte ya Juda a nga lat Achazia nj6
bbte ya Israél ; nnye ate a nga bo abé abui :

36 a nga late nye na, be bo bemiel ya ke Tarsis ; ane be nga |6fie bemial bete
Etsjon-Guéber.

37 Eyoi éte Eliézier mone Dodava, moéte ya Maréscha, a nga kulu mejoé ya lepe
Josaphat, a jo na, Amu womien 60 maneya lat Achazia, Jehova a tyameya bisaé
bi6é. Ane bemiel be nga bu’i, nalé be nji bo ngule ya ke Tarsis.



21 1 Ane Josaphat a nga bombo vOm beésa bé be bd, a jambane soil vom beésa

bé be nga jambe nlame David : a Joram mone wé a nga jo0 éto jé.
A nga bili bobenyafi, bone be Josaphat : Azaria, a Jehiel, a Zacharie, a Azaria, a
Micaél, a Schephathia ; be bese be mbe bone be Josaphat njé bote ya Israél.
Ane ésa wop a nga ve be beta be biém, bi ya argent, a bi ya or, a bi ya biom bi
ne édima, a fulane fe minlam mi ne nléfan alem Juda : ve a nga ve Joram nj6ane
bot, amu a mbe nto.
Nde éyon Joram a ko6lOya si a nyofi njoane ya ésa wé, a maneya yem ngu, a nga
woOé bobenyafne bé bese a nkpwaté mekon, a woé fe bivete bivo’o ya Israél.
5 Joram a nga to mimbu mewO6m mela a mibaé éyof a nga taté joo0 ; ane a
nga joo bét mimbu mwom Jérusalem.
A nga wulu zene ya bej6é bote ya Israél, avale fe ane nda b6t Achab é nga bo ;
amu a nga lu’u ngon Achab : ane a nga bo mam me ne abé mise me Jehova.
A koésa bo nalé, Jehova a nji kombo jian nda bote David, amu élat a nga bo be
David, nalé fe amu a nga tineti nye na a ye ve émien ba be bone bé lampe nn6m
éto. )
8 Melu a nga to Edom a nga k6l6 si a ben njéane Juda, a telé bebien njoé bot.
Eyofi éte Joram a nga |6t 6su ba be bivete mewosane bié, a bewagon bé
ya bita bese nsamba wé : ane a nga k0l0 si alu, a b6é Beédomite be nga bomane
nye, a bivete ya bewagon ya bita.
Nalé ate Edom a nga kol6 si a ben njéane Juda azukui mOse wu : Libna fe a nga
ben njoane wé melu mete, amu a nga jo'é Jehova, Zambe ya beésa bé.
A nga bo fe bito ya bikond6’6 yop mfa’a minkole ya Juda, a tindi b6t be to
Jérusalem na be bo mame ya bijabd, a yale Juda fefi.
Ane ntilan 6 nga zu be nye 6 so’o be Elie nkulu mej6, 6 j6'6 na, Avale di nde
Jehova, Zambe ya David éso woé a jo, na, Amu 6 nji wulu mezene me Josaphat
éso wOé, nge mezene me Asa njo bote ya Juda,
ve 0 wuluya zene bejd ya Israél, a 6 maneya tindi Juda a bot be to Jérusalem
na, be bo mame ya bijab0, aval ane nda bot Achab é nga bo, 6 woéya fe
bobenyofie ya nda bot éso wéé, be mbe mvaé a dane womien :
14 nde tame yen Jehova a ye woé bote b6é a beta ébubua 6kon, a bone boé,
a binga b6é, a biébm bi6é bise ;
womiene fe w'aye kone beta nkonan amu 6kone ya mifilya mi6é, akekui mifiya
mioé mi aye |6t atan amu ajé okon 6te, melu melu.
Ane Jehova a nga f6'6 minlem Bephilistin, a minlem Bearabe be nga to fefele
Beéthiopien na, be tebe Joram ngame yat :
ane be nga zu wosane Juda, a tulan été, a be’e akum ese be nga yen nda njo
bot, a bone bé fe, a binga bé ; nalé mon a nji fe li'i nye, ve Joachaz, ny6 a mbe
mong6 mfa’‘a ya bone bé.
18 Mam mete me maneya, ane Jehova a nga bibi nye a 6kone mifiya 6 ne te
asaé.
A nga bo na, ane melu m’alot, éyofi mimbu mibaé mi nga man, miflya mié mi
nga kui atan amu ajo okone vié, nye ve wu a mbia be akon. Ane bote bé be nga
bo te di'i biom ajo dé, aval ane be nga di’i biom aj6é beésa bé.
A nga to mimbu mewdm mela a mibaé éyofi a nga taté j66, ane a nga jo66 bot
Jérusalem mimbu mwom : a nga koOl6 moét te nyamete nye ; ane be nga jame
nye sofi nlame David, ve sa mesone bej6é bot été.

1 Ane b6t be nga to Jérusalem be nga telé Achazia mone wé a mbe mongo0 a
bo njo bot éto jé ; amu nsamba b6t 6 nga zu minkan ba be Bearabe be nga
mane wbé ba bese be mbe bemvendé. Nalé Achazia mone Joram njo bdte ya
Juda a nga joo bot.

Achazia a nga to mimbu mewO6m menyin a mibaé éyof a nga taté joo ; ane a joo

bét mbua wua Jérusalem : nyia wé a mbe j6é na, Athalie ngon Omri.
3 Nnye fe a nga wulu mezene ya nda b6t Achab ; amu nyia wé a mbe

nye mbéndé mefe’e ya bo abé.
Ane nga bo mam me ne abé mise me Jehovva, aval ane nda bot Achab é nga
bo ; amu mbe be nga to nye bebéndé mefek, éyoii ésa wé a wuya, mfa’a ya na
a jafi.
A nga wulu fe fe'e jap été, a ba Joram mon Achab njo bote ya Israél be nga ke
bita, a wosane Hazaél nj6 bote ya Syrie Ramoth-Galaad : ane Besyrien be nga
lume Joram.

Ane a nga bulan a ke saébane Jizreel mevefi be nga lume nye Rama, éyofi a nga
wosane Hazaél nj6é bote ya Syrie. Ane Azaria mone Joram njo béte ya Juda a
nga sis a ke yene Joram mon Achab Jizreel, amu a nga kon.

Nde njafian Achazia a nga jafi 6 nga so be Zambe, vOm a nga ke be Joram : amu
éyofi a soya, ba Joram be nga kOl6 si a ke wosane Jéhu mone Nimschi, nyo
Jehova a nga wo'o mbone na, a jaa nda b6t Achab ne me !

A nga bo na, éyoi Jéhu a to a lebe’ nda bot Achab, a nga koé bivete ya Juda, a
bone be bobenyane be Achazia, be vol6’ Achazia, ane a nga woé be.

Nde a nga jef Achazia, ane be nga bi nye (a to a sob6’6 Samarie), ane be nga
zu nye be Jéhu, a woé nye ; ane be nga jame nye, amu be nga j6 na, A ne mone
Josaphat, ny6 a nga bo a jefie Jehova a nleme wé 6se. Nde nda bot Achazia é
nji bi ngule ya ba‘ale njéane bét.

Eyofi Athalie nyia Achazia a nga yene na, mone wé a wuya, ane a nga kol6 si a
jian mvof njo bot ése ya nda bote Juda.

Ve Joschabeath, ngon nj6é bot, a nga nyofie Joas mon Achazia, a wupe nye zane
ya bo be fam be njo bot be nga woéban, a futi ba minga a nga bo a ba’ale’e nye
étun nda binofi. Nalé Joschabeath, ngone Joram njo bét, nga Jehojada prétre
(amu a mbe kal Achazia), a nga solé nye Athalie, nalé a nga bo te woé nye.

12 Ane a nga tabe be be mimbu misaman, nsolan nda Zambe été : ane Athalie

a nga joo si.

23 1 Mbu zafibwale w0 Jehojada a nga yem ngu, a nyofie bivete ya mintet, Azaria

2

3

ul

mone Jerocham, a Ismaél mone Jochanan, a Azaria mon Obed, a Maaséja mon
Adaja, a Elischaphath mone Zicri, ba be be be bo élat.

Ane be nga ke b’ awulu Juda, a kéane Belévite minlam mise ya Juda été, a minlo
mi béte ya menda beésa ya Israél, ane be nga zu Jérusalem.

Ane ngum ésulan 0se 6 nga bo élat a nj6 b6t nda Zambe été. Ane a nga jo be
na, Tama yenan, mon njo b6t a ye joO, aval ane Jehova a nga kob6 ajo bone be
David.

Jam mi aye bo nde di : mengap mela ya be mia, ngape jia j'aye nyine mose
sabbat, mfa‘a ya beprétre a Belévite, j'aye bo beba’ale mimbo6’6 mimbé ;

a ngape jia j'aye tebe nda njo bot ; a ngape jia mfa‘a beta mbé ya mboka‘a nda :
a bote bese b’aye tabe minserie ya nda Jehova.

Ve jame da, mot te nyin nda Jehova, ve beprétre étam, a ba ya Belévite b’abo
bisaé ; b’aye nyin, amu be ne étyi : ve bote bese b’aye ba’ale ntifietane Jehova.
Belévite b’aye boman njo bot nku’u ne kpwok ! mét ase a bibm mewosane bié
mo ; nde nyd ase a ye zu nda été, be woé’ nye : mi tabe’e be njo bét éyoi a
nyin été, a éyoi a kui atan.

Nalé Belévite a Juda ase be nga bo mam mese aval ane Jehojada prétre a nga
tineti : mo6t ase ya été ve nyone bbte bé, ba be nga ye nyin moése sabbat, a ba
be nga ye kb6l6 moOse sabbat ; amu Jehojada prétre a nji suu minsamba.



9 Ane Jehojada prétre a nga kee bivete ya mintet mekofi a biben, bi bitok a bi
binen, bi mbe bi ya David njé bot, bi nga to nda Zambe été.

10 Ane a nga telé bbte bese, mot ase a jom mewosane mo, ataté mfa’a nda ya mbo
nnom akui mfa’a nda ya mbo nga, fefel autel a nda, be to mfém njé bot
mboma’ane.

11 Eyon éte be nga kuli mon nj6é bot, a jalé nye couronne nl6, a ve fe nye kalate ya
nkafete, a telé nye njo bot : ane Jehojada ba be bone bé be nga wo’o nye mbon ;
ane be nga jo na, Enyifi nj6é bot é bo’ayap.

12 Eyoi Athalie a nga wo’6 z0'¢é ya bot b’amate a kan njo bot, a nga ke vom bot
be nga to nda Jehova été :

13 ane a nga fombd, a yene na, njo bo6t a ntele mfom akéne dé mfa’‘a ya anyi mbé,
bivet a meton bi tele fe fefel nj6 b6t ; a béte bese ya si éte be nga vak, a lofie
metoi ; beyia bia fe be nga kute biome ya bia, a tebe 6su fiyiane bia ya ékafa’a.
Eyofi éte Athalie a nga nyape mengémesane mé, a j6 na, Njoi ! njofi !

14 Ane Jehojada prétre a nga soo bivete ya mintet bi mbe mintelan nsamba
mewosan 0su, a jo bie na, Kula’ane nye atan minnoine zan ; nyd ase a ye téiie
nye, be wéé’ nye a nkpwaté mekén : amu prétre a nga jo na, Te woane nye nda
Jehova été.

15 Nalé be nga nete nye zen ; ane a nga ke anyin mbé bikabela ya nda njo bot ;

ane be nga wéé nye vom ate.

16 Ane Jehojada a nga bo élat zai émien, a bote bese, a njo bot, na, b’aye bo
béte ya Jehova.

17 Ane bote bese be nga ke nda Baal, a tyame je, a b6é beautel bé a bengunemelane
bé bifus, a woé fe Matthan prétre ya Baal asu beautel.

18 Ane Jehojada a nga telé bivete ya nda Jehova bi wo’6 beprétre Belévite, mbe
David a nga kap nda Jehova été, mfa‘a ya tyi'i mimvean b’adi’i nduan be Jehova,
aval ane e ne ntilane metifie me Moise, be tyi'i mie a mevak a fiyiane bia, aval
ane ntifietane David 6 nga to.

19 Ane a nga telé beba’ale mimbé benya mimbéé ya nda Jehova, nde te te ke mot
a ne te mfuban a zen ézifi a ye nyin été.

20 Ane a nga nyofe bivete ya mintet, a benya b6t6, a bejoo ya bot, a bote bese ya
si éte, a soo njo b6t mfa’ a nga to nda Jehova : ane be nga |6te beta mbé ya
ak6é akui nda njo bot, a telé njo bot éto njood ya ayoni.

21 Nalé béte bese ya si éte be nga vak, a nlam 6 nga bo ne miefifi ! Nde be nga
mane woé Athalie a nkpwaté mekon.

24 1 Joas a nga to mimbu zafibwa éyoi a nga taté j66 ; ane a nga j66 bot mimbu
mewOm menyin Jérusalem : nyia wé a mbe joé na Tsibja, minga ya Beer-Schéba.

2 Ane Joas a nga bo mam me ne mvaé mise me Jehova melu mese Jehojada prétre
a nga to.

3 Ane Johajoda a nga lu’u nye binga bebaé ; ane a nga biaé bo be fam a bo be binga.
4 A nga bo na, éyoii melu me I6teya, Joas a nga bo nleme y beta kom nda Jehov
5 Nde a nga sulane beprétre a Belévite, a j6 be na, Kelane minlame ya Juda, mi

k6’ane moné be Israél ase mfa’a ya kom nda ya Zambe wonan mbu 6se ; boka
mi tinda’ane fe jam ete. Ve jame da, Belévite be nji tindi de.

6 Ane njo bot a nga loene Jehojada moéte ya 6su, a j6 nye na, Amu jé 0 boya te
yemete Belévite na, be zu taxe ya Moise mbo ésaé Jehova, a ny6 ya ngum ésulane
ya Israél 6se, é so’o Juda a Jérusalem, mfa’a ya nda éndelé ya nkafete ?

7 Amu bone be Athalie, mbia minga ate, be nga tyam nda Zambe ; nalé fe be nga
mane ve Bebaal bidm bise ya nda Jehova bi mbe mveane be Zambe.

8 Nalé njo b6t a nga ve atifi, ane be nga bo éwolo, a telé je atan mfom mbé nda
Jehova.



9 Ane be nga kat mvinda Juda a Jérusalem na, be za’a taxe mfa‘a Jehova, ny6 Moise
mbo ésaé Zambe a nga beté Israél fé été.

10 Ane bivete bise a bbéte bese be nga vak, a zu je, a wua je éwolo été, akekui be
nga kui amané.

11 Nde a nga bo na, éyon Belévite be nga zu éwolo be bivete ya njo bot, a éyoi be
nga yene na, moné a nto abui, ntili bekalate ya njo b6t ba évete ya njo beprétre
be nga zu su’i éwolo, a be’e je, a beta telé je vobme wé. Nalé be nga bo mébse
mos, a kbane moné abui abui.

12 Ane njo b6t ba Jehojada be nga ve nye b6t be nga bo ésaé ya ba‘ale nda Jehova ;
mbe be nga kuse bel6fie mekok a mintyetyefi mfa‘a ya kdm nda Jehova, a ba fe
be nga bo be lui’ bityé a mvot mfa’a ya beta kom nda Jehova.

13 nalé bebo bisaé be nga bo ésaé, a ésaé ya nk6man é nga ke 6su mo map été, ane
be nga telé nda Zambe aval ane é nga to, a yemete je ngu.

14 Eyon be nga kui amané, be nga zu moné a nga buk asu njo bot be Jehojada, nnye
ate be nga bo biém mfa’a ya nda Jehova, biome ya bo bie bisaé a mimvean, a
metok, a bisua ya or a argent. Ane be nga tyi’'i mimvean b’adi’i nduan nda Jehova
melu mese, melu mese Jehojada a nga to.

15 Ve Jehojada a nga yémbo, a to njalane melu ne lut ! ane a nga wu ; a nga to
mimbu ntet a mewOdm mela éyofi a nga wu.

16 Ane be nga jame nye sofi nlame David vOm bejo b6t be nga jambe, amu a nga bo
mvaé Israél été, a mfa’a Zambe a nda jé.

17 Eyon Jehojada a wuya, bivete ya Juda bi nga zu, a kumbu si asu njo bot. Eyon
éte nj6 bot a nga vo'6l6 bie.

18 Ane be nga li'i nda Jehova, Zambe ya beésa bap, a bo Beashera a bengunemelan
ésaé : nde ayaa e nga kui Juda a Jérusalem amu étome jap éte.

19 Ve a nga jibi Ilome be bekulu mejo, a kdmbo beta dutu be be Jehova ; be nga lepe
be : ve be nji v6'0l6.

20 Ane Nsisime Zambe 0 nga kui be Zacharie mone Jehojada prétre ; ane a nga tebe
mfa’a ya yop, bot be tele si, a j0 be na, Avale di nde Zambe a jo, na, Amu jé mi
atyam metifie me Jehova, nalé ate mam menan m’abo te ngule ya ke 6su ? amu
mi maneya li'i Jehova, nnye afe a li'iya mia.

21 Ane be nga bondé nye fe’e mesengan, a lume nye mekok nsefi nda Jehova été
amu njoan nj6 bot.

22 Nalé ate Joas njo bot a nga bo te simesan mvam Jehojada ésa wé a nga bo nye,
ve viane woé mone wé. Eyoii a nga wu, a nga j6 na, Jehova a fomb0’0 jam ete,
a jefe de.

23 A nga bo na, memane me mbu, nsamba mewosane ya Besyrien 6 nga zu wosane
nye : ane be nga kui Juda a Jérusalem, a jiane bivete bi bote bise bot été, a Il6me
biém bise be nga sa be be, be nj6 bote ya Damas.

24 Amu nsamba mewosane ya Besyrien 6 nga zu, 6 to nsamba béte tyotyoé ; a
Jehova a nga ve étua anen nsamba mo map, amu be nga li'i Jehova, Zambe ya
beésa bap. Nalé be nga ve Joas melep.

25 Eyoi be koOloya be nye (amu be nga li'i nye beta nkonan), bebo bisaé bé émien
be nga bondé nye fe’e mesengan amu ajé metyi ya bone be Jehojada prétre, ve
woOé nye énofie jé yop, nye ve wu ; ane be nga jame nye soil nlame David, ve be
nji jame nye mesofie bejo bot été.

26 Ba be nga béndé nye fe’e mesengan éte be mbe na : Zabad mone Schimeath
ngon Ammonite, ba Jozabad mone Schimrith ngone Moabite.

27 Mfa’a ya bone bé, a beta mimbe’e mi nga betebane be nye, a nléfnan a nga beta
I6f nda Zambe, tame yen, mam mete me ne ntilane kalata mfasane mame ya
kalate bejo bot. Ane Amatsia mone wé a nga joo éto jé.



25 1 Amatsia a nga to mimbu mewdm mebaé a mitan éyof a ng taté joo ; ane a
nga j66 bot mimbu mewém mebaé a ébu Jérusalem : nyia wé a mbe j6é na
Joaddan ngone ya Jérusalem.

2 A nga bo mam me ne mvaé mise me Jehova, ve sa a nya z0s6 nleme.

3 A nga bo na, éyofi njoan 6 maneya yeme be nye, a nga tyi'i bebo bisaé bé be
nga woé njo bot ésa wé.

4 Ve a nji tyi'i bone bap, ve bo aval ane e ne ntilane metifi me ne kalata Moise été,
aval ane Jehova a nga tifieti, na, Beésa b’aye bo te wu étome bon, nalé fe bon
b’aye bo te wu étom beésa ; ve mot ase a ye wu étom abé dé émien.

5 Nalé fe na, Amatsia a nga sulane Juda vbme wua, a telé be aval ane menda beésa
me né, bivete ya betoyini a bivete ya mintet bi jo0 be, e ne na, Juda a Benjamin
bese : ane a nga lane be tafi ataté ba be nto mimbu mewém mebaé a ke 6su, a
yene na, be ne mintobane befam betoyini mintete mila, ba be ne ngule ya ke
bita, be yeme bi akofi a ében.

6 A nga kuse fe biwOlo bi bote ya ayok Israél été betoyini ntet tafie betalent be
argent ntet.

7 Ve mote ya Zambe a nga zu be nye, a jo na, A njo bét, te kafiese na, nsamba
mewosane ya Israél 6 ke nsamba wéé ; amu Jehova a nji tabe be Israél, e ne
na, a nji tabe be bone be Ephraim bese.

8 Ve nge w’aye ke, bo’ ayok, bo’o hgu mfa’a ya mewosan : Zambe a ye dume wo
si asu besifie b6é ; amu Zambe a bili ngule ya vol6, a ngule ya dume si.

9 Nde Amatsia a nga j0 mOte ya Zambe na, Ve bi aye bo ntete betalent me veya
nsamba mewosane ya Israél aya ? Mote ya Zambe ve yalane na, Jehova a ne
ngule ya ve wo abui d’adane dili beta ndafan.

10 Eyofi éte Amatsia a nga kandé be, e ne na, nsamba mewosan 6 nga so nye
Ephraim, be bulane male map : ajo te be nga dafie yaa Juda, ve bulane male
map a beta fAyaan.

11 Ane Amatsia a nga bi nlem, a téé béte bé dulu, a ke Mbi'‘ili Nku, a woé bone
be Séir béte betoyini awom.

12 Bone be Juda be nga bi fe betoyini befe awém bevevee, a ke be abébon akok, a
wua be si mfa’a ya abébén ako’o y6p, nalé be nga bu'i bifus bese.

13 Ve béte ya nsamba mewosan Amatsia a nga bulan mvuse na, be bo te ke
mewossan nsamba wé, be nga viane kui minlame ya Juda bita, ataté Samarie
akui Beth-Horon, a woé bote ya été betoyini bela, a sa fe biom abui.

14 Nde a nga bo na, éyon Amatsia a soya fiwéan a nga woé Beédomite, a nga soo
bezambe ya bone be Séir, a telé be na be bo bezambe bé, a kumbu asu dap, a
di’i be encens.

15 Aj6 te ayaa Jehova e nga y6iie be Amatsia, ane a nga l6me nye nkulu mejo, nnye
a nga j6 nye na, Amu jé 6 téfieya bezambe ya boét, ba be nji nyii bote bap bebien
mo mobé ?

16 A nga bo na, akob6 a nga kob6 nye, nj6é bot a nga jO nye na, Ye bi teléya wo
mote ya lep nj6 bét ? joké’é ; amu jé w'aye wu ébom ? Eyofi éte nkulu mejo a
nga j6'é, a j6 na, M'ayeme na, Zambe a ty’iya na, a ye jiane wo, amu 6 boya
jame di, a te v0'6l6 mbbéndane fe’e wom.

17 Eyof éte Amtsia nj6é béte ya Juda a nga wé’6 fe'e be nga bondé nye, a 16m
nldmane be Joas, mone Joachaz mone Jéhu, njo bbte ya Israél, a jo na, Za'a bi
yenane mesu.

18 Ane Joas nj6 béte ya Israél a nga I6m Amatsia njo béte ya Juda tyifie na, Nd6é
é nga to Liban é nga I6me cedre a nga to Liban tyifie na, Va’a ngo j6é mone wom
a luk : nde tit ézifi é nga to Liban é nga 16t, a tibi nd6é si.



19 W'ajd na, Tame yen, 6 boéya Edom ; a nleme woé w’abete wo ydpe na, 6 taman :
tame tabe si ja d6é ; amu jé w'ayiane fubu éza mame ya ndamane womien, nde
te w'aye ku, womien, a fulane fe Juda nsamba wo6é ?

20 Ve Amatsia a nga bene wok ; amu jam ete e nga so be Zambe na, a ye ve be
mo besifie bap, amu be nga t6fie bezambe ya Edom.

21 nde Joas njot béte ya Israél a nga bet ; ane ba Amatsia njo béte ya Juda be nga
yenane mesu Beth-Schémesch, nnye a ne nlame ya Juda.

22 Ane Juda a nga bélan asu Israél ; mot ase ve tup a ke nda éndelé jé.

23 Ane Joas nj6 bote ya Israél a nga bi Amatsia njot bote ya Juda, mone Joas mone
Joaschaz, Beth-Schémesch, a ke nye Jérusalem, a tyam aka‘a ya Jérusalem
ataté mbé Ephraim akui mbé ya abuk, nté menyi’i me mo mintete minyin.

24 Ane be nga nyofi or ase a argent ase, a bisua bise a nga koé nda Zambe be
Obed-Edom, a nyoiie fe akume ya nda njé bot, a bibane minkém, a bulane
Samarie.

25 Ane Amatsia mone Joas nj6 bote ya Juda a nga beta tabe mimbu awém a mitan
éyof éte Joas mone Joachaz njo bote ya Israél a wuya.

26 Mimboane mivo’ Amatsia a nga bo, atata‘’a a asu’ulan, ye mi nji bo ntilane kalate
bejo béte ya Juda a Israél ?

27 Ataté éyofi Amatsia a nga li'i ntéfian a nga tofie Jehova, be nga bondé nye fe'e
mensengan Jérusalem : nde a nga tup a ke Lakis ; ve be nga I6me bot be ke
tofie nye Lakis, a woé nye vOm ate.

28 Nde be nga be’e nye bikabela yop, a jame nye sofi vom beésa bé be nga jambe
nlame ya Juda.

26 1 Ane bote bese ya Juda be nga nyon Ozias, a to mimbu awém a misaman,
a telé nye njé bot éjian ésa wé Amatsia.

2 A nga |6/ Eloth, a bulane nye mfa‘a ya Juda, éyof éte njé bot a bémboya voOm
beésa bé be bb.

3 Ozias a nga to mimbu awém a misaman éyoi a nga taté j66 ; ane a nga j66 bot
mimbu mew6ém metan a mibaé Jérusalem : nyia wé a mbe j6é na Jecolia,
ngone Jérusalem.

4 A nga bo mam me ne mvaé mise me Jehova, aval ane mam mese Amatsia ésa
wé a nga bo.

5 Ane a nga tindi émiene na, a jefie Zambe melu Zacharie a nga to, ny6 a nga to
Ayeman mfa’a ye yene mam be Zambe : nté a nga jefie Jehova, Zambe a nga
tindi mam mé me kele’ 6su.

6 Ane a nga kol6 si a ke wosane Bephilistin, a tyam aka’a ya Gath, a aka’a ya
Jabné, a aka’a ya a Asdod ; ane a nga l6ne minlam si ya Asdod ; a zafie
Bephilistin.

7 Ane Zambe a nga vold nye a wosane Bephilistin, a Bearabe be nga to Gur-Baal,
a Bemaonite. )

8 Beammonite fe be nga ya’an Ozias taxe : a j6é dé e nga wum akui anyin Egypte ;

amu a nga ke Osu a bo étua ngu.

Nalé fe na, Ozias a nga lofe bitune menda ya mombo aka’a y6p Jérusalem mfa’a
ya mbé ya abuk, a mfa’a ya mbé ya mbi’ili, a mfa’ aka’ e nga viti, a l16fe bie
ngu mfa’a ya bita.

10 A nga l6fe bitune menda ya mombd mfa‘a ya fé, a fa’ abui menjefie mekok,
amu a nga bili biyem abui ; mfa’a ya nje’ese fe, a si miflyanebe : a nga bili fe
beba’ale mefup a bekdbm mefupe mindik mfa’a ya minkd a mfa’a ya mefup
m’ay6 bidi ; amu a nga nye’e ésaé mefup.

11 nalé fe Ozias a nga bili nsamba mewosane béte ya bita, mbe be nga bo be kele’
bita minsamba minsamba, aval ane tafi be nga laneban é mbe, nje Jeiel ntili

bekalate ba Maaséja évet be nga lai, be wé’6 Hanania, méte wua ya bivete bi
njo bot.

12 Ngume tafie ya minlé6 mi bote ya menda beésa, ba be mbe biwbl6 bi béte ya
ayok, 6 mbe bote betoyini bebaé a mintete misaman.

13 Balé bete be nga j66 nsamba mewosan, béte betoyini mintete mila a zafibwa a
mintete fe mitan, be nga bo be bo’o bita a beta ngu, a vol6 njé b6t a wosane
besifie bé.

14 Ane Ozias a nga kdOme be biobm, ngum nsamba mewosan 6se, biben, a mekon,
a mef6’6l6 bityé, a mengbmesane bityé, a bilaé, a meko’o ya wua toloo.

15 A nga bo fe beta be biome ya bita Jérusalem, b6t be ne atyen be nga té bie, bi
tabe bitune menda ya mombé yb6p, a mfa’a ya bone meka’a be ne beta aka’a
yop, be nga wua bie mekofi a beta mekok. Nde j6é dé e nga ke duma dyap ;
amu a nga yen étua mvolan, akekui a nga bo ngu.

16 Ve éyoi a boya ngu, nleme wé 6 nga betebane yop, nalé a nga bo abé, a kop
be Jehova Zambe wé ; amu a nga nyine temple Jehovva été na, a di'i encens
autel encens yop.

17 Ane Azaria prétre a nga téne nye été, ba be beprétre be Jehova mewém mwom,
be to biwold bi béte ya ayok :

18 ane be nga bam Ozias nj6 bét, a jo nye na, A Ozias, sa jame d6é le na, 0 di’i
Jehova encens, ve di ya beprétre bone be Aaron, ba be ne ntelan étyi be Zambe
na be di'i encens : kui’ atan étun nda ya étyi ; amu 0 kobeya ; nalé fe jam été
d’aye bo wo duma be Jehova Zambe.

19 Eyon éte Ozias a nga yaa ; valé a bili ésua b’ adi'i encens mo na, a ye di’i
encens ; nde éyof ébien a nga yaa beprétre, zam é nga kulane nye mvom asu
a tele asu beprétre nda Jehova été, mfom autel encens.

20 Ane Azaria njo beprétre, a beprétre bese, be nga fomb6 nye, a yene na, a nto
zam mvom asu, ane be nga tindi nye a k6l6 vom ate avo ; ja’an émien ve bo
fe avole ya k6l6, amu Jehova a bibiya nye.

21 Nde Ozias njo bot a nga bo nzezam akekui mo6s a nga wu, a tabe nda étam,
amu a nto nzezam ; amu a mbe mvasan nda Jehova ; a Jotham mone wé a
nga j66 nda njo bot, a tyi'i bote ya si éte mejo. ]

22 Mimboane mivo’ Ozias a nga bo, atata’a a asu’ulan, mmie Esaie nkulu mejo,
mon Amots, a nga tili.

23 Nalé Ozias a nga bOmbd vom beésa bé be b6 ; ane be nga jame nye sofi vOm
beésa bé be nga jambe mfa’a ya afupe mesofi e mbe jom bejoé b6t ; amu be
nga j6 na, A ne nzezam : ane Jothan mone wé a nga j60 éto jé.

27 1 Jotham a nga to mimbu mewdm mebaé a mitan éyofi a nga taté joo ; ane
a nga j66 bét mimbu awém a misaman Jérusalem : nyia wé a mbe j6é na
Jeruscha ngone Tsadok.

2 A nga bo mam me ne mvaé mise me Jehova, aval ane mam mese Ozias ésa wé
a nga bo : ve jame da, a nji nyine temple Jehova. B6t be nga to fe be ngenan
be bo’ abé.

3 A nga l6n mbé ya ak6é nda Jehova, a I6fie fe abui aka’a ya Ophel yo6p.

4 A nga lone fe minlam si minkole ya Juda, a |6fie fe beta menda nl6fian alem a
menda ya mombo bita mefan été.

5 A nga wosane fe njo béte ya bone be Ammon, a dafie be. Nde bone be Ammon
be nga ve nye mbu Ote betalent be argent ntet, a mengune me nlisi betoyini
awOm, a mengune me orge betoyini awém. Abim ete nde bone be Ammon be
nga ve nye, be nga ve fe mbu baa, a mbu lale.

6 Nalé Jotham a nga bo éwo0l6, amu a nga kdm mezen mé asu Jehova Zambe wé.



7 Mimboane mivo’o Jotham a nga bo, a mewosane mé mese, a mezene mé¢, 0 10,
bi ne ntilane kalate bejo bote ya Israél a Juda.

8 A nga to mbimbu mewO6m mebaé a mitan éyoi a nga taté j66, ane a nga joo
b6t mimbu awém a misaman Jérusalem.

9 Nalé Jotham a nga bémbo6 vOm beésa bé be bd, ane be nga jame nye sofi nlame
David : nde Achaz mone wé a nga joo éto jé.

28 1 Achaz a nga to mimbu mewdm mebaé éyon a nga taté joo ; ane a nga j66
b6t mimbu awém a misaman Jérusalem : a nji bo mam me ne mvaé mise me
Jehova, aval ane David ésa wé ;

2 ve a nga wulu mezene bej6 bote ya Israél, a bo fe bengunemelan be ne
minyeman mfa’a ya Bebaal.

3 A nga di'i fe encens mbi‘ili ya mone Hinnom, a di’i bone bé nduan été, aval ane
mbia be mame ya meyon Jehova a nga titan asu bone be Israél me mbe.

4 Ane a nga tyi'i biom a di'i encens mfa’a bito ya bikdnd6’6 yop, a minkole yop, a
élé ése é ne nyumi si.

5 Ajob te Jehova Zambe wé a nga ve nye mo me njé béte ya Syrie ; ane be nga
b6é nye, a ke beta jama nsamba b6te wé mink6m, a ke be Damas. A nga
vebane fe mo me nj6é bote ya Israél, nnye a nga woé nye beta fiwoan.

6 Amu Pékach mone Remalia a nga w6é boéte Juda betoyini ntet a mewdém mebaé

mose wua, bese be to biwdl6é bi béte ya ayok ; amu be nge li'i Jehova, Zambe

ya beésa bap. )

Zicri, éw0l6 moéte ya Ephraim, a nga woé Maaséja mon njo bot, a Azrikam njoo

ya nda, a Elkana ny0 a nga t6é nj6 bot.

8 Ane bone be Israél be nga ke bobenyafie bap minkdm bote betoyini mintete
mibaé, binga, a bo be fam, a bengon, a sa fe be akum abui, a ke biom be nga
sa Samarie.

9 Ve nkulu mej6é Jehova a mbe vom ate, a to joé na Oded : ane a nga kolb si a
ke tbban nsamba mewosan w’azu Samarie, a jO be na, Tama yenan, amu
Jehova, Zambe ya beéso benan, a nga yaa Juda, ajo te a veya be mo menan,
a mi woéya be aval ayo’ e kuiya yop été.

10 Eyofie ji mi abondé fe'e na, mi aye tibi bone be Juda a Jérusalem si be
bo belo be fam a belo be binga mfa‘a wonan : ve ja’ane be mia, ye mi nji bi
minkobane mienan be Jehova Zambe woénan ?

11 Aj6 te vé'6la’ane ma, a bulane minkOm mi maneya nyofie minkdm be
bobenyofi ; amu mbia ayaa ya Jehova a ne be mia. ]

12 Eyofi éte béte bevo’o ya minlé6 mi béte ya bone be Ephraim, Azaria mone
Jochanan, Bérékia mone Meschillémoth, a Ezéchias mone Schallum, a Amasa
mone Hadlai, be nga tebe fe ba b’aso mewosan ngame yat,

13 a j6 be na, Mi aye ke zu minkO6m nne : amu mi abondé fe'e ya bo jam d’aye ve
bia nkobane be Jehova, a ké’6lan mbia be mam mangan a nkobane wongan ;
amu nkobane wongan 6 ne anen, a mbia ayaa a yaaban Israél.

14 nalé bewosan be nga li'i minkdm a biom be nga sa asu bivet a ngum ésulane
Ose.

15 Ane bOt be maneya totebane mo6é bete be nga kolo si, a nyofie minkdm, a jalé
ba bese be nga to minsoé be be mengdmesan me so’o biém be nga sa, a jalé
be biome nyo, a jalé fe be bikdndé, a ve be bibme ya di a nyu, a wo'o be mbon,
a be’e ba bese ya be be be mbe atek bijakase yop, a ke be Jéricho, nlam melen,
be bobenyarfie bap : éyof éte be nga bulan Samarie.

16 Melu mete Achaz njo bot a nga I6me tyifi be bejé bbte ya Assyrie na, be volo
nye.

17 Amu Beédomite be nga beta zu b6é Juda, a ke béte minkom.

18 Bephilistin fe be nga bo 6ban mfa‘a minlame ya nje’ese, a mfa’a Sud ya Juda,
a mane nyofie Beth-Schémesch, a Ajalon, a Guedéroth, a Soco a male ya été,
a Thimna a male ya été, a Guimzo a male ya été : be ve tabe été.

19 Amu Jehova a nga sili Juda si amu ajé Achaz njé bote ya Israél ; amu a nga
mane bo ézezam éboboé Juda été ; a kop mbia nkoban be Jehova.

20 Ane Tilgath-Pilnéser nj6 bote ya Assyrie a nga zu be nye, a ndefiele nye, ve te
ke ve nye ngu.

21 Amu Achaz a nga nyon ngape biom mfa’a ya nda Jehova, a mfa’a ya nda njo
bot a bivet, a ve je nj6 bote ya Assyrie : ve é nji ke volo nye.

22 Melu ya nju’u wé njo bét ate Achaz a nga viane dafie beta kop be Jehova.

23 Amu a nga tyi'i bezambe ya Damas be nga b6é nye, bidm ; ane a nga jo na,
Amu bezambe ya bejo bote ya Syrie be nga volo be, ajo te m’aye tyi'i be biém,
nde te b’aye volé ma. Ve be nga vian ndamane nye, a Israél ase.

24 Ane Achaz a nga kdane bisua ya nda Zambe véme wua, a tyi'i bisua ya nda
Zambe bitune bitun, a dipe mimbé ya nda Jehova ; ane a nga l6fe beautel mon
abu’ ase ya Jérusalem.

25 A nga telé fe bito ya bikéndd’6 yop nlam d6se ya Juda mfa’a ya di'i bezambe
bete encens, a sofie Jehova, Zambe ya beésa bé na, a yaa.

26 Mimboane mivo’ a nga bo, a mezene mé mese, atata’a a asu’ulan, 6 16, bi ne
ntilane kalata bejo bote ya Juda a Israél.

27 Ane Achaz a nga bombd vOm beésa bé be bd, ane be nga jame nye soi nlam,
6 ne na, Jérusalem ; amu be nji ke nye mesofie bej6 béte ya Israél été : ane
Ezéchias mone wé a nga joo éto jé.

29 1 Ezéchias a nga taté jo6 éyofi a nga to mimbu mewdm mebaé a mitan ;
ane a nga joo bot mimbu mewOm mebaé a ébu Jérusalem : nyia wé a mbe j6é
na Abija, ngone Zacharie.

2 A nga bo mam me ne mvaé mise me Jehova, aval ane mam mese David ésa
wé a nga bo.

3 Nnye ate, mbu a nga taté j60O, ngone ya 0su, a nga dii mimbé ya nda Jehova,
a kbme mie.

4 Ane a nga soo beprétre a Belévite, a kbane be vdbm a mbe ndam mfa’a jop
d’'at6o,

5 a jo be na, V6'6la’ane ma, mia Belévite ; tunane miabebien éyofie ji, a tune fe
nda Jehova, Zambe ya beéso benan, a be’e biom bi ne mvin bi kdl6 vom a ne
étyi.

6 Amu betate bangan be maneya kop, a bo mam me ne abé mise me Jehova
Zambe wongan, a li'i nye, a be maneya koéfielane mesu vom Jehova a w6'0
tabe, a lume nye memvus.

7 Be maneya fe dipe mimbé ya mbala’a si, a dim belampe, te fe di’i encens nge
tyi’i mimvean b’adi’i nduan vOm a ne étyi be Zambe ya Israél.

8 Ajo te Jehova a nga yaa Juda a Jérusalem, nde a suuya be be tindibane li a li,
be bo jome ya semé, a jom b’avim, ane mise menan me 16.

9 Amu mi 10, betate bangan be maneya wu a nkpwaté mekén, a bo be fam bangan
a bengon a binga bangan be nto mink6m amu ajo te.

10 Nde éfia é ne me nleme na, me bo élat a Jehova Zambe ya Israél, nde te mbia
ayaa wé a ye vase be bia.

11 A bone bam, te boane mam mboane ya éles éyoiie ji ; amu Jehova a tobeya
mia na, mi tebe asu dé, mfa’a ya bo ésaé be nye, nde te mi aye bo bebo bisaé
bé, a di'i ences.

12 Eyon éte Belévite be nga kol6 si, Machath mon Amasai, a Joél mon Azaria,
mfa’a ya bone Bekehathite ; a mfa’a ya bone be Merari, Kis mon Abdi, a Azaria



mone Jehalléleel ; a mfa’a ya Beguerschonite, Joach mone Zimma, a Eden
mone Joach ; ]

13 a mfa’a ya bone be Elitsaphan, Schimri ba Jeiel, a mfa‘a ya bone be Asaph,
Zacharie ba Matthania ;

14 a mfa’a ya bone be Héman, Jehiel ba Schimei ; a mfa’a ya bone be Jeduthun,
Schemaeja ba Uzziel.

15 Ane be nga sulane bobenyafie bap, a tune bebien, a nyine na be fubu nda
Jehova, aval ane njo bét a nga tifieti a mejo me Jehova.

16 Ane beprétre be nga ke nyin nda Jehova étune ya été na, be fubu je, nde be
nga soo bidm bi ne mvin bise be nga koé temple Jehova, a zu bie nsene ya nda
Jehova. Ane Belévite be nga nyofie bie, be be’e bie a ke bie fé mfa’a ya 6tofie
Cédron.

17 Be nga taté tune bibm mds ngone ya O0su é nga taté, a éyon ngon € nga bo
melu mwom be nga kui mbala‘a si Jehova ; be nga tun nda Jehova tane melu
mwom : ane be nga su’u éyofi ngone ya 6su € nga bo melu awém a mesaman.

18 Eyon éte be nga ke be Ezéchias njo b6t nda njé bot été, a jo na, Bi maneya
fubu nda Jehova ése, a autel ya mimvean b’adi’i nduan, a bisua bise ya été, a
tawol6 fembé ya nlitan, a bisua biseya été.

19 Nalé fe bisua bise Achaz nj6 b6t a nga wua fé melu a nga j66 b6t éyon a nga
kop, bi maneya kéme bie a tune bie ; 6 15, bi nto asu autel Jehova.

20 Eyon éte Ezéchias njo bot a nga kune kol0 si, a sulane bivete ya nlam, a bet a
ke nda Jehova.

21 Ane be nga zu beyOm binyaka zafibwa, a beydm mintomba zafibwa, a bone
mintdma zafibwa, a beyom bikela zafibwa, bi bo mvean amu abé ajo si a joo
je a aj6 nda ya étyi a aj6 Juda. Ane a nga j6 beprétre bone be Aaron na, be
tyi'i bie autel Jehova yop.

22 Nalé be nga woé beyébm binyaka bete, a beprétre be nga nyone metyi, a miame
me autel yOp : be nga w6é beydm mintémba bete, a miam metyi autel yop ;
be nga wbé fe bone mintdmba, a miam metyi autel yop.

23 Nde be nga zu beydém bikela bete b’aye bo mvean amu abé asu njo bot a asu
ngum ésulan ; ane be nga beté be mo map :

24 woOna beprétre be nga w6é be, a bo metyi ya été mvean amu abé autel yop,
mfa’a ya bo metuna’a ajo Israél ase ; amu njo bot a nga ve atifie na, mvean
b’adi’i nduan a mvean amu abé bi aye veban aj6 Israél ase.

25 Ane a nga telé Belévite nda Jehova be bili biwoé, a memvet, a bingombé, aval
ane atifie David e nga to, a Gad fiyene mame ya nj6 boét, a Nathan nkulu mejo ;
amu atifl ete e nga so be Jehova anyu bekulu mej6 bé.

26 Ane Belévite be nga tebe be bili biom bi David b’abém, beprétre ke be bili
metoni.

27 Ane Ezéchias a nga tifieti na, be tyi'i mvean b’adi’i nduan autel yop. Eyoi mvan
b’adi’i nduan 6 nga taté veban, jia Jehova é nga taté fe, a metofi, a fulane fe
biém bi David njo bote ya Israél b’abom.

28 Ane ngum ésulan 6se 6 nga kaf, a beyia bia be nga yia, a belofie metoi be nga
lofi ; mam mete mese me nga ke 6su akekui mvean b’adi’i nduan 6 nga mane
veban.

29 Eyofi be nga mane tyi'i mimvean, njo bot ba be bote bese be nga to nsamba
wé be nga kumbu a kafi.

30 Nalé fe na, Ezéchias njo b6t ba be bivet be nga tifieti Belévite na, be yia Jehova
bia ya nkanan a mejé me David, a ma ya Asaph fyene mam. Ane be nga yia
bia ya nkafian a mevak, a lui minlé miape si a kan.

31 Eyoii éte Ezéchias a nga yalan a jo na, Eyofie ji mi maneya telé miabebien étyi
be Jehova ; za’ane bebé a zu biém b’atyik a mimveane ya akéva nda Jehova



été. Ane ngum ésulan 6 nga zu biém b’atyik a mimveane ya akéva ; a ba bese
minlem mi nga kdmbé be nga zu mimvean b’adi’i nduan.

32 Tafle mimvean b’adi’i nduan ngum ésulan 6 nga zu je € mbe na, beydm binyaka
mewome zafibwa, beydm mintdmba ntet, a bone mintdmba mintete mibaé :
bili bite bise bi mbe biéme ya ve Jehova mvean b’adi’i nduan.

33 A bidbm bi nga teléban étyi be Zambe bi mbe na, beyébm binyaka mintete
misaman a mintdmba betoyini bela.

34 Ve beprétre be nga viane bo tyotyoé, te ngule ya soé mimvean b’adi’i nduane
mise bikdp : ajé te bobenyarie bap Belévite be nga vol6 be, akekui ésaé é nga
man, akekui fe beprétre be nga mane tune bebien ; amu Belévite be mbe z6s0
minlem mfa’a ya tune bebien a dafie beprétre.

35 Nalé fe mimvean b’adi’i nduan mi mbe abui abui, a fulan avofie mimveane ya
bo mvo’é, a mimveane binyunyui mfa’a mvean 6se b’adi’i nduan. Nalé ésaé ya
nda Jehova € nga teléban ne sim !

36 Ane Ezéchias a nga vak, a b6éte bese, amu mam Zambe a nga kébm mfa’‘a ya
b6t : amu jam ete e nga boban a temetem.

30 1 Ane Ezéchias a nga 16m Israél ase a Juda tyifi, a tili fe Ephraim a Manassé
bekalate na, b’ayiane zu nda Jehova Jérusalem, mfa’a ya ba’ale paque be
Jehova, Zambe ya Israél.

2 Amu njo bot, ba be bivete bié¢, a ngum ésulan 0se, be nga mane bondé fe'e
Jérusalem na, b’aye ba’ale paque ngone baa.

3 Amu be nji bo ngule ya ba’ale je éyofie ya été, amu beprétre be nji tame tune

bebien abim d’ayian, nalé fe amu b6t be nji tame sulane Jérusalem.

Nde jam ete e mbe z6s6 mise me njé bot a ngum ésulan ose.

Nalé be nga telé mvinda na, be kate foé mimfa’a mise ya Israél, ak6lo Beer-

Schéba akui fe Dan, na, b’ayiane zu ba’ale paque be Jehova, Zambe ya Israél,

Jérusalem : amu be nga bo te fe ba’ale je b6t be to abui ane e ne ntilan.

6 Nalé minléman mi nga k6l6 vom njo bot ba be bivet be nga to, mi bili bekalate
bete, a ke mimfa’a mi Israél mise a Juda, aval ane atifi njo bot e nga to, mi
jo’6 na, Mia bone be Israél, beta’a kbéfielane be Jehova, Zambe ya Abraham,
Isaac, a Israél, nde te a ye bulan mfa’a mebuka’a ya be mia me nga nyifie mo
bejo béte ya Assyrie.

7 Te boan aval ane beéso benan, a bobenyofie benan, be nga kop be Jehova,
Zambe ya beésa bap, nalé a nga suu be be jai, ane mi I6.

8 Eyofie ji te boan ntip, aval ane beéso benan be nga bo ; ve suu miabebien be
Jehova, a nyine vbme wé a ne étyi, nnye ate a teléya étyi nnOm éto, a bo
Jehova Zambe wonan ésaé, nde te beta ayaa wé a ye vase be mia.

9 Amu nge mi aye beta koéfielan a ke be Jehova, wona bobenyoine benan a bone
benan b’aye yen mvam mise me ba be nga ke be minkém, a b’aye beta zu si
ny6 : amu Jehova Zambe wbénan a ne mvam a ko fe éngbngo, a ye bo te vaa
asu dé be mia, nge mi bulane be nye )

10 Nalé minldoman mi nga I6te minlam minlam si ya Ephraim a Manassé, akekui
Zabulon : ve be nga dafie woé mie, a kpwe’ele mie.

11 A kOsa bo nalé, befam bevo’o ya Aser a Manassé a Zabulon be nga suu bebiene
si, a zu Jérusalem.

12 Nalé fe wo ya Zambe 6 nga tindi Juda na be bo nleme wua, mfa‘a ya bo atine
ya njo bét a bivet amu njdéane Jehova.

13 Nde b6t abui be nga sulane Jérusalem mfa‘a ya ba‘ale féte ya fembé é ne te
mvusan ngone baa, étua beta ésulan.

14 Ane be nga kol6 si a vaa beautel be nga to Jérusalem, a vaa fe beautel be
encens bese, a wua be 6tofie Cédron été.

(02 FAN



15 Eyof éte be nga w6é biome ya paque éyofi ngone baa é nto melu awém a
menyin : a bepétre a Belévite be nga wb’6son, a tune bebien, a zu mimvean
b’adi’i nduan nda Jehova.

16 Ane be nga tebe été jap a tone minsamba, aval ane metifie me Moise mote ya
Zambe me né : beprétre be nga miam metyi be nga nyoiie mo Belévite.

17 Amu boét abui be nga to ésulan éte be nji tame tune bebien : ajo te Belévite be
nga bili ésaé ya woé bidbme ya paque ajo mét ase a nji bo mfuban, mfa‘a ya
tune be be Jehova. )

18 Amu étua abui bét, abui ya Ephraim a Manassé, Issacar a Zabulon, e nji tame
tune bebien, ve be nga di paque zen é nji bo ntilan. Amu Ezéchias a nga mane
ye’elan ajo dap, na, Mbamba Jehova a jamé’é mot ase

19 a telé nleme wé na a jefie Zambe, Jehova, Zambe ya beésa bé, a késa bo a nji
bo mfuban aval ane mfubane ya nda € ne étyi 6 né.

20 Ane Jehova a nga v0'0l6 Ezéchias, a saé bote bete.

21 Ane bone be Israél be nga to Jérusalem be nga ba’ale féte ya fembé é ne te
mvusan tafie melu zafibwa a beta mevak ; a Belévite a beprétre be nga kane
Jehova mose mise ; be yi‘a Jehova bia a bibm b’abém bi j6'6 ngu.

22 Ane Ezéchias a nga kob0 Belévite bese be nga bili nya fe’e mfa‘a ya ésaé Jehova
nkobd ya vol6 be minlem. Nalé ate be nga di nté 6se ya féte melu mete zafibwa,
be va’a biom be nga tyi'i mfa’a mimveane ya bo mvo’é, a meme mam be
Jehova, Zambe ya beésa bap.

23 Ane ngum ésulan 6se 6 nga bondé fe'e na, be ba’ale melu mefe zafibwa ; nde
be nga ba‘ale melu mefe zafibwa a mevak.

24 Amu Ezéchias njo bote ya Juda a nga ve ésulan beyém binyaka toyini wua a
mintdmba betoyini zafibwa mfa’a ya mimvean ; bivete ke bi nga ve ésulan
beyom binyaka toyini wua a mintdbmba betoyini awém : a étua abui beprétre é
nga tune bebien.

25 Nalé ngum ésulane ya Juda 6se, a fulane beprétre a Belévite, a ngum ésulan
0se 6 nga so Israél, a mintabe mi nga so si ya Israél, a zu tabe Juda, be nga
vak.

26 Nalé ate beta meva’a me nga bobone Jérusalem ; amu ak6l6 melu ya Salomon
mone David njo bote ya Israél, be nji bo aval ete Jérusalem.

27 Eyon éte beprétre Belévite be nga ko106 si a botane bot : a tyifie jap é nga wé’é,
a meye’elane map me nga kui éto jé a wo’6 tabe é ne étyi, ja’an akui yop.

31 1 Eyon mam mete mese me nga man, béte bese ya Israél be nga to, be nga
ke minlame ya Juda, a b6é mekobne bifus, a ba’é Beaschera, a tyam bito ya
binkénd6’6 yop a beautel mfa’a ya Juda ase a Benjamin, nalé fe mfa'a ya
Ephraim a Manassé, akekui be nga mane jiane bise. Eyon éte bone be Israél
bese be nga bulane minlam miap, mét ase a kele’ ngape si jé.

2 Ane Ezéchias a nga telé minsamba beprétre ane mi aye bo mi kelek, a telé fe
Belévite ane minsamba miap mi né, mot ase aval ane ésaé jé é né, beprétre a
Belévite bebaane, mfa‘a ya tyi'i mimvean b’adi’i nduan a mimveane ya bo
mvo’é, mfa’a ya bo bisaé, a mfa‘a ya ve akéva, a mfa’a ya kan benya mimbéé
ya minkane mi Jehova été.

3 A nga tifieti fe ngap nj6é bot j'aso bidom bié mfa’a ya mimvean b’adi’i nduan, é
ne na, mfa’a mimvean b’adi’i nduan mam me tyé a mam me ng6’é, a mimvean
b’adi’i nduan melu ya besabbat, a mi ya meté bengon, a mi ya beféte be ne
mintifietan, aval ane e ne ntilane metifie me Jehova été.

4 A nga ve fe b6t be to Jérusalem atifie na, be ve ngape ya beprétre a Belévite,
ane be ne ve bebien mfa‘a ya metifie me Jehova.



5 Nné ane atifi ete e nga kui, bone be Israél be nga ve mbémbé ya fon, a mfefé
vin, a mbon, a wbé, a jome ya biom bise bi awum mefup abui abui ; be nga zu
fe ve ngap awdmo ya biém bise abui abui.

6 Nalé fe bone be Israél a Juda, be to minlame ya Juda, mbe fe be nga zu ngap
awomo6 ya beyOm binyaka a mintdmba, a ngap awdmé ya biébm bi ne
mintifietane na, bi aye teléban étyi be Jehova Zambe wop, a boé bie mevise
mevis.

7 Ngone lale nje be nga taté b6é biéme ya mevise mete si, a sondd me ngone
zafibwale.

8 Eyon Ezéchias ba be bivet be nga zu a yene mevise mete, be nga botane Jehova,
a bote bé Israél.

9 Eyon éte Ezéchias a nga sili beprétre a Belévite ajo mevise mete.

10 Ane Azaria njo beprétre, méte ya nda bote Tsadok, a nga yalane nye a j6 na,
Nté ane bot be nga taté zu ve biome ya nkafian nda Jehova, bi diya a yen
abim d’ayian, abui fe d’abuk : amu Jehova a maneya botane bote bé ; a jom é
bu’uya nje € ne beta abime ny6.

11 Eyofi éte Ezéchias a nga ve atifie na, be kdm bitune menda nda Jehova été ;
ane be nga kéme bie ;

12 nde be nga zu biéme ya nkanan a mengape ya awémo, a bibm b’ave Zambe
ngum mvean a mban. Conania mone Lévite a mbe nj66é ya été, a Schimei
monyafie wé a mbe méta baa ; ]

13 a Jehiel, a Azazia, a Nachath, a Asaél, a Jerimoth, a Jozabad, a Eliel, a Jismakia,
a Machath, a Benaja, be mbe bejome mam be wo0'6 Conania ba Schimei
moyane wé, Ezéchias nj6 bot a nga telé be, a Azaria a to nj66 ya nda Zambe.

14 Ane Koré mone Jimna mone Lévite, mba’ale mbé ya mfa‘a jop d’at66, a mbe
njoo ya mimvean b’ave Zambe ane minlem mi anye’e mfa‘a ya kape biéme ya
nkafiane ya Jehova, a bibm bi adafi étyi.

15 BOt be nga wé’6 nye be mbe na, Eden, a Minjamin, a Josué, a Schemaeja,
Amaria a Schecania, be to minlam beprétre, be ba’ale nya étoo wop b’abuni be
été na, b’aye ve bobenyafie bap ane minsamba miap mi né, ba be ne anen
avale fe ane ba ne ty6tyoé :

16 te lafie ba be nga lafieban ane bindane ya befam bi né, ataté ba be nto mimbu
mila a ke 6su, mOt ase a nga bo a nyi'in nda Jehova été, ane ntifietane ya mos
0se w’'ajo, mfa’a ya bo bisaé ya bité biap aval ane minsamba miap mi né ;

17 a ba be nga lafieban ane bindane ya beprétre bi né, be tone menda beésa bap,
a Belévite ataté ba be nto mimbu mewdm mebaé a ke 6su, be to bité biap ane
minsamba miap mi né ;

18 a ba be nga lafieban a bindan mfa’a ya ayome bone dap ese, a binga bap, a bo
be fam bap, a bengone bap, nsamba b6t 6se : amu be nga tune bebien be bo
étyi mfa’a ya nya étoo wop b’abuni be été.

19 Nalé fe mfa’a ya bone be Aaron beprétre, be to mefup biwome ya minlam miap
été, minlam mise, b6t be nga to be toteba’an a m6é, na, b’aye ve beyém bese
mfa’‘a ya bepr,étre mengap, a ba bese ya Belévite be nga lafieban a bindan.

20 Aval ete nde Ezéchias a nga bo mfa’a ya Juda ase ; ane a nga bo mam me ne
mvaé a z6s6 a mban asu Jehova Zambe wé.

21 Esaé ése a nga taté mfa’a bisaé ya nda Zambe, a mfa‘a ya metiii, a mfa‘a ya
mam me ne mintifietan, na, a jefie Zambe wé, a nga bo bie a nlem 6se, a mam
mé me nga ke Osu.

32 1 Eyofi mam mete me nga man, a mbamba mboan ate, Sanchérib nj6é bote
ya Assyrie a nga zu, a nyine Juda, a vule minkane ya wosane minlam mi mbe
nlénan alem, a ve’e na, a nyofie mie mfa’a wé.



2 Eyof Ezéchias a nga yene na, Sanchérib a soya, a yene fe na a
kombo wosane Jérusalem,

3 ba be bivete bié a biw0ld bi béte bié be nga bondé fe’e na b’aye dipe
mendime ya menjei me mbe nlam atan ; ane be nga vol6 nye.

4 Nalé bot abui be nga sulan, ane be nga dipe menjefie mese, a 6t6fi 6 nga bo 6
|6te’ zafie ya si éte, a j6 na, Amu jé bejo bote ya Assyrie b’aye so, a koé abui
mendim ?

5 Ane a nga bi nlem, a 16i aka’a se e nga to ntyaman, a bete de yop nné ane
bitune menda b'amombd, a aka’ avo’ e mbe mfa’a ya atan, a l6fie Millo ngu
nlame David été, a bo biébme ya bita a biben abui abui.

6 Ane a nga telé bivete ya mewosan bi j6’6 bot, a sulane be vOm a nga to nsen
bebé beta mbé ya akak, a kobé be mbamba nkob6, a jo na,

7 Bo’an ngu a ayo’o minlem, te koane wofi nge fo’‘6ban amu njo bote
ya Assyrie, nge amu jama bot a ne nsamba wé ; amu ny6 a ne be bia a ne
anen a dafe ny6 a ne be nye :

8 jom é ne be nye é ne wo ya minsén ; ve jom é ne be bia é ne Jehova Zambe
wongan a ye vold bia, a wosane mewosane mangan. Ane bét be nga ye'ebe
mejo me Ezéchias njo bote ya Juda.

9 Mam mete me maneya, ane Sanchérib njo bote ya Assyrie a nga 16m bebo
bisaé bé Jérusalem (€yofi éte a to asu Lakis, a ngule jé ése nsamba wé), be
Ezéchias nj6 bbte ya Juda, a be bbte bese ya Juda be nga to Jérusalem, be j6'0
na,

10 Avale di nde Sanchérib njo bote ya Assyrie a jo, na, Za jom mi to je ndi, ane
mi ajibi dilibane bita Jérusalem été ?

11 Ke Ezéchias a dutu mia minleme na, a ye ve mia awu ya mfumbale ya zaé a
éveé, a j6 na, Jehova Zambe wongan a ye nyii bia mo me nj6 béte ya Assyrie ?

12 Ke Ezéchias ate a vaaya bito bié ya bikond6’6 yop a beautel bé, a ve Juda a
Jérusalem atifie na, Mi aye kaf asu autel wua, a di'i encens été yop ?

13 ye mi nji yeme mam bia beésa bam bi maneya bo bote bese ya mesi ? Ye
bezambe ya meyofie ya mesi mete be mbe ngule ya nyii si jap mo mam été a
zen ézin ?

14 Za a nga to mfa’a bezambe bese ya meyone mete beésa bam be nga jian ne
mef, a mbe ngule ya nyii bote bé mo mam, ane Zambe wénan a ne nyii mia
mo mam ? )

15 Ajo te te yebane na, Ezéchias a du’u mia, nge dutu mia mi nlem zen éte, nalé
fe mi te bunane nye ; amu te ke zambe ya ayon ézifi nge njéan éziii a mbe
ngule ya nyii b6te bé mo mam été, nge mo beésa bam : ngumane ke Zambe
wonan a ye bo te nyii mia mo mam ? )

16 Bebo bisaé bé be nga beta fe kob6é Jehova Zambe abé, a Ezéchias mbo ésaé
wé.

17 A nga tili fe bekalate, a kpwe'ele Jehova, Zambe ya Israél, a kob6 nye abé, a
j6 na, Aval ane bezambe ya meyofie ya mesi, mbe be nji nyii bte bap mo mam
été, aval ete fe Zambe ya Ezéchias a ye bo te nyii bote bé mo mam.

18 Ane be nga yoOtane tyifie yop bbte ya Jérusalem be nga to aka’a yop a nkobd
ya Bejuif, a kbmbo sise be, a ndenele be ; ane be ne nyofi nlam.

19 Benga kob0 ajé Zambe ya Jérusalem, ane b’akob6 ajo bezambe ya meyone ya
Si ny,6, mbe be ne mbobane ya mo me bot.

20 Ane Ezéchias nj6 bot, ba Esaie nkulu mejé mon Amots, be nga ye'elan amu ajo
te, a yon mfa‘a ya yop.

21 Ane Jehova a nga I6m ange, nnye a nga woé biwblo bi béte ya ayo’o bise, a
béte ya O6su a bivet, be nga to minkane mi njé bote ya Assyrie. Nalé a nga



bulane si jé, a 6son asu. Eyoil a nga suan nda ya zambe wé, ba be nga so
abume dé émien be nga w6é nye vom ate a nkpwaté mekon.

22 Nalé ate Jehova a nga nyii Ezéchias a bot be nga to Jérusalem mo me Sanchérib
njé béte ya Assyrie, a mo me ba bevo’o bese, a liti be mezen mimfa’a mise.

23 Ane abui b6t e nga zu ve Jehova biém Jérusalem, a ve fe Ezéchias njo boéte ya
Juda bidima bi bidm ; nde ataté éyon éte a nga betebane yOp mise meyofie
mese. )

24 Melu mete Ezéchias a nga kon bebé awu : ane a nga ye’elane Jehova ; nye ve
kobd nye, a ve nye ndem.

25 Ve Ezéchias a nji bulane bo aval ane mvam é nga bobane be nye ; amu nleme
wé 6 nga betebane ybop : ajo te ayaa e nga kui be nye, a kui fe Juda a
Jérusalem. ]

26 A kOsa bo nalé, Ezéchias a nga je’ebe nleme si amu mebune ya nleme wé,
émien a boét be nga to Jérusalem, ajé te ayaa Jehova e nji kui be be melu
Ezéchias a nga to.

27 Ezéchias a nga bili étua abui akum a duma : ane a nga kbm mevOome ya naan
akum mfa’‘a ya argent, a mfa‘a ya or, a mfa’a meko’o me ne édima, a mfa‘a ya
bityita’a, a mfa‘a ya biben, a mfa’a mevale bisua bi ne mvaé mese ;

28 nalé fe menda ya naane biom mfa’a ya nwumane fon a mfefé vin a mbon ; a
kome fe bitune menda mfa’a ya betit mevale meva, a mebemba mfa‘a ya
mimbam.

29 Nalé fe na, a nga kém minlam, a bi mimbam mintdomba a binyanka abui abui ;
amu Zambe a nga mane ve nye étua abui akum.

30 Ezéchias ate fe nnye a nga dip anjefie ya ak6é mendim me Guihon, a dutu me
z0s6 nlame David mfa’a jop d’adim. Mimboane mise Ezéchias a nga bo mi nga
ke Osu.

31 Ve jame da, mfa‘a ya ajé minlomane bivete ya Babylone, bi nga |6me nye mie
a sili étua jam é nga bobane si éte, Zambe a nga j0’é nye na, a ve'ele nye, nde
te a ye yeme mam mese me nga to nye nlem.

32 Mimboane mivo’ Ezéchias a nga bo, a mbamba mimboane mié, 0 16, bi ne ntilan
Ayenan Esaie nkulu mejo mon Amots a nga yen, kalata bejé bbte ya Juda a
Israél éte.

33 Ane Ezéchias a nga bombo voOm beésa bé be bo, nde be nga jame nye soi vOm
mesofie me bone be David m’ake yop : a Juda ase a bot be nga to Jérusalem
be nga wumulu nye awu dé. Ane Manassé mone wé a nga joo éto jé.

33 1 Manassé a nga to mimbu awOm a mibaé éyofi a nga taté joO ; ane a nga
joo bét mimbu mewdm metan a mitan Jérusalem.

2 A nga bo mam me ne abé mise me Jehova, a tdon mbia be mame ya meyoi
Jehova a nga vaa asu bone be Israél. )

3 Amu a nga beta |6fie bito ya binkdond6’06 yop Ezéchias ésa wé a nga tyam ; a
nga lone fe Bebaal beautel, a bo Beashera, a kai nsamba 6se ya ybp, a bo bie
bisaé.

4 Ane a nga |6fe beautel nda Jehova été, nje Jehova a nga jo na, 16é

dam d’aye bo Jérusalem nném éto.

Ane a nga |6f nsamba 0se ya y6p beautel minsefie mibaé ya nda Jehova.

A nga 16t6 fe bone bé nduan été mbi‘ili ya mone Hinnom ; a bo a bo’'o mame

ya ngam, a mame ya mingengafi, a bo fe a biki’‘i mam, nalé fe ba be b6t be bili

bekdn a mimvimvi'i be nga fulane mam : a nga bo abé abui mise me Jehova,

a sofie nye a yaa.

()6



7 Ane a nga telé nkpwelan éve’ela’a ya ngunemelan a nga bo, nda Zambe été,
nje Zambe a nga jo David ba Salomon mone wé na, M‘aye futi j6é dam nda
nyo été, a Jérusalem, nnye me tobeya meyone mese ya Israél été, nndom éto :

8 nalé fe m’aye bo te beta vaa mebo me Israél si me nga telé mfa’a ya beéso
benan, nge b’aye bo ve ba‘ale mboan 6se me nga tifieti be, e ne na, metifie
mese a memvinda a minjoan bi nga veban a Moise.

9 Ane Manassé a nga wone Juda a b6t be nga to Jérusalem, nalé be nga bo abé
a dafie meyof Jehova a nga jian asu bone be Israél.

10 Ane Jehova a nga kobd Manassé, a bote bé ; ve be ni ty6’6 jam.

11 Aj6 te Jehova a nga dutu bivete ya nsamba mewosan njé béte ya Assyrie be
be, mbie bi nga futi Manassé bengokop été, a ka'a nye mengata’a, a ke nye
Babylone.

12 Eyofi a nga téban njuk, a nga ja’é Jehova Zambe wé, a sili émiene si beta nsilan
asu Zambe ya beésa bé.

13 Ane a nga ye'elane nye ; nye ve wé’0 nye, a wo'6 nja’ane wé, a beta zu nye
Jérusalem njoane wé été. Eyon éte Manassé a nga yeme na, Jehova nnye a ne
Zambe.

14 Eyon mam mete me nga man, ane a nga 16 aka’a meko’o ya atan mfa‘a ya
nlame David, Guihon mfa’a jop d’adim, mbi'‘ili été, akekui anyine ya mbé kos ;
a nga bomane de Ophel, a dane bete de dyape yOp : ane a nga futi fe biw6lo
bivete ya ayok minlam mise ya Juda mi mbe nl6fian alem.

15 Ane a nga vaa bezambe ya meyone mefe, a vaa fe ngunemelan nda Jehova
été, a beautel bese a nga 16f nkéle ya nda Jehova, a Jérusalem, a vaa be nlam
a wua fé.

16 Ane a nga beta I6f autel Jehova, a di'i bibm b’atyi’i mfa’a mimveane ya bo
mvo’é a mimveane ya ve akéva été yop, a ve Juda atifie na, be kafie Jehova,
Zambe ya Israél.

17 A kosa bo nalé, bot be nga ke 6su a tyi'i fe biom bito ya bikond6’6 y6p, ve mfa‘a
ya be Jehova Zambe wop étam.

18 Mimboane mivo’o Manaséé a nga bo, a fiye’elan a nga ye’elane Zambe wé, a
mejo beyene mam be nga kob0 nye a j6é Jehova, Zambe ya Israél, 6 16, bi ne
ntilane mimboane bejo bbte ya Israél été.

19 Nalé fe fiye’elan a nga ye’elan, avale fe ane Zambe a nga wb’6 nye, a abé dé
ese a nkobane wé, a mevém a nga lone bito ya bikond6’d yop, a telé Beashera
a bengunemelan be ne minkpwelan, éyoii éte a ngenan te je’ebe nleme si, 6
|6, bi ne ntilane kalata nkanetane mame ya Hozai été.

20 Nalé Manassé a nga bombo6 vOm beésa bé be b6, ane be nga jame nye soil nda
jé été : a Amon mone wé a nga j66 éto jé.

21 Amon a nga to mimbu mewém mebaé a mibaé éyon a nga taté joo ; ane a nga
joo bét mimbu mibaé Jérusalem.

22 A nga bo mam me ne abé mise me Jehova, aval ane Manassé ésa wé a nga
bo ; ane Amon a nga tyi'i bibm mfa‘a ya bengunemelan be ne minkpwelan bese
Manassé ésa wé a nga bo, a bo be ésaé.

23 A nji je’ebe nleme si asu Jehova, aval ane Manassé ésa wé a nga je’ebe nlem ;
ve Amon ate a nga viane dafedafe kop.

24 Ane bebo bisaé bé be nga bondé nye fe’e mesengan, a wéé nye nda jé émien.

25 Ve bote ya si éte be nga woé bote bese be nga béndé Amon njo bét fe'e
mensengan éte ; a béte ya si éte be nga telé Josias mone wé nj6é bot éto jé.

34 1 Josias a nga to mimbu mwom éyoi a nga taté j66 ; ane a nga j66 mimbu
mewOm mela a wua Jérusalem.



2 A nga bo mam me ne mvaé mise me Jehova, a wulu mezene me David ésa wé,
te ke yale fefi mfa’a ya mbo nnbm nge mbo nga.

3  Amu mbu mwomoé a nga j66 wo bét, valé a ngenane mong0, a nga taté jefie
Zambe ya David ésa wé, a mbu awdém a baa a nga taté fubu Juda a Jérusalem,
a vaa be bito ya bikdnd6'6 yOp, a Beashera, a bengunemelan be ne
minkpwelan, a bengunemelan be ne minyeman.

4 Ane be nga tyam beautel Bebaal émien a to ; a nga ba’é fe bengunemelane ya
kafie jop be nga to be yOp ; a bu'u Beashera, a bengunemelan be ne
minkpwelan, a bengunemelan be ne minyeman, bifus, a bo bie ndup, a kutane
je mesofie ya ba be nga bo be tyi’i be biém.

5 Ane a nga di'i bivese ya beprétre beautel bape y6p, a fubu Juda a Jérusalem.

6 Aval ete fe a nga bo minlame ya Manassé a Ephraim a Siméon,
akekui Nephtali, mfa’a ya bili'i biap af6la te.

7 Ane a nga tyam beautel, a tya’a Beashera a bengunemelan be ne minkwelan
ndup, a ba’é fe bengunemelane ya kafie jOp bese si se ya Israél, a bulan
Jérusalem.

8 Mbu awOm a mwomo a nga joo wo bot, éyofi a maneya fubu si éte a nda, a
nga l6me Schaphan mon Atsalia, a Maaséja njood ya nlam, a Joach mone
Joachaz mba’ale mintilane ya ayof, be ke kom nda Jehova Zambe wé.

9 Ane be nga ke be Hilkija njo beprétre, a suu moné be nga zu nye nda Zambe,
nnye Belévite, beba’ale mb6’6 mbé, be maneya kéane mo me béte ya Manassé
a Ephraim, a mfa’a mebuka’a me Israél mese, a Juda ase a Benjamin, a bot be
nga to Jérusalem.

10 Ane be nga ve nye mo bebo bisaé be nga bo be j6’'6 mame ya nda Jehova ; a
bebo bisaé be nga bo be bo’ ésaé nda Jehova bete be nga ve nye na, be kém
nda a beta bo je mvo’é :

11 be nga ve nye mintyetyen a bel6n, be kuse mimbaane mekok, a bilé ya lat nda,
a bi ya bo mimbo6fie ya menda mme bejé bote ya Juda be nga mane ndaman.

12 Ane béte bete be nga bo ésaé mvo’é : bivete ya été bi mbe na, Jachath ba
Abdias, Belévite, mfa’a ya bone be Merari ; a Zacharie ba Meschullam, mfa‘a
ya bone Bekehathite, be tindi je 6su ; a ba bevo’o ya Belévite, ba bese be mbe
atyernie ya bome biéme ya bia.

13 Mbe fe be nga j66 bebe’e mimbe’e, a tindi ba bese be nga bo ésaé mevale bisaé
mese : a Belévite be mbe fe betili bekalate, a bivet, a beba’ale mimbé.

14 Eyon be nga kuli moné be nga zu nye nda Jehova atan, Hilkija prétre a nga
some kalate metifie me Jehova Moise a nga ve.

15 Ane Hilkija a nga yalan a jo Schaphan ntili bekalate na, Me someya kalata metin
nda Jehova été. Ane Hilkija a nge kee Schaphan kalate ate.

16 Ane Schaphan a nga ke kalate ate be nj6 bot, nalé fe a nga zu fe kat njo bote
na, Mam mese be nga ve bebo bisaé béé, b’abo me.

17 Be maneya su’i moné be nga yen nda Jehova été, a ve nye mo bivete bisaé, a
mo bebo bisaé.

18 Ane Schaphan ntili bekalate a nga kat nj6 bote na, Hilkija prétre maneya me
kee kalate. Nde Schaphan a nga lafie mame ya été asu njo bot.

19 A nga bo na, éyon njo bot a nga wd’'6 mejé ya metii, a nga nyape
mengdmesane mé.

20 Ane njo bdt a nga ve Hilkija atiii, a Achikam mone Schaphan, a Abdon mone
Michée, a Schaphan ntili bekalate, a Asaja mbo ésaé njo bét, na,

21 Kela silane Jehova aj6é dam, a ajo ba be li'iya Israél été a Juda, mfa’a mejo ya
kalate be nga som ; amu ayaa Jehova a s6é bia di e ne anen, amu beésa
bangan be nji ba‘ale njéane Jehova, a bo mam mese me ne ntilane kalate nyo.



22 Nalé Hilkija, a ba njo bot a nga ve atifi, be nga ke be Hulda nkulu mejéa minga,
nga Schallum mone Thokehath, mone Hasra, mba’ale mengébmesan (minga ate
a nga to Jérusalem étun nlam baa) ; ane be nga kob06 nye aval ete.

23 Ane a nga jo be na, Avale di nde Jehova, Zambe ya Israél, a jO, na : Katane
mot a te Ibme mia be ma, na,

24 Jehova a jo na, Tame yen, m’aye zu abé vOme ny0, a be b6t be to été, e ne na,
biyo’é bise bi ne ntilane kalate be maneya lafi asu nj6o béte ya Juda.

25 Amu be j6’éya ma, a di'i bezambe befe encens, nde te b’aye soifie me me yaa
a mimboane ya mo map mise ; aj6é te ayaa dam d’as6ébane véme ny6, d'aye
ke dimban.

26 Ve mi j6’6 njo bote ya Juda, nyd a te I6me mia mi sili Jehova jame di na, Avale
di nde Jehova, Zambe ya Israél, a j6, na : Mfa’a ya mejé 6 nga wok,

27 amu nleme w6é 6 mbe nte’an, a 6 nga je’ebe nleme si asu Zambe, éyofi 6 nga
w0’'6 mejo a nga kobd mfa’a ya vOme ny0, a mfa’a ya bot be to été, a 6 maneya
je’ebe nleme woé si asu dam, 6 maneya fe nyape mengémesane méé, a yi asu
dam ; ma fe me wé’6ya wo, nalé Jehova a jo.

28 Tame yen, m’aye k6éane wo 0 ke vOm beéso boé be bb, a w'aye ke soiie j6é
été mvo’é, nalé fe mise moé m’aye bo te yen abé se m’aye zu de vbme nyo, a
be bot be to été. Ane be nga beta zu kat njo bote foé.

29 Eyon éte njo b6t a nga I6me bot a sulane bemvendé bese ya Juda a Jérusalem.

30 Ane njo bot a nga bet a ke nda Jehova, ba be befam bese ya Juda a b6t be nga
to Jérusalem, a beprétre, Belévite, a bote bese, ba be ne anen a ba be ne
tyotyoé : ane a nga lafie mejé mese ya kalate ya élat be nga som nda Jehova
melo map été.

31 Ane njo b6t a nga tabe vbme wé, a bo atifi asu Jehova na a ye wulu a téie
Jehova, a ba’ale metine mé, a minjéane mié, a memvianda mé, a nleme wé
0se, a nsisime wé 6se, ane a ye bo mejo me ya élat me mbe ntilane kalate ate.

32 Ane a nga tindi ba bese be nga koé be to Jérusalem a Benjamin na, be tebe
atifi ete été. Ane bot be nga to Jérusalem be nga bo aval ane élate ya Zambe,
Zambe ya beésa bap, é né.

33 Ane Josias a nga vaa mbia be mam mese mesi mese me nga wo’ a bone be
Israél, a tindi ba bese be nga yené Israél été na, be bo ésaé, e ne na, be bo
Jehova Zambe wop ésaé. Be nji j0O'é ntofiane Jehova, Zambe ya beésa bap,
melu mese a nga to.

35 1 Ane Josias a nga ba’ale paque be Jehova Jérusalem : be nga woé biéme
ya paque éyon ngone ya 6su € nga bo melu awém a menyin.

2 Ane a ga telé beprétre bito biap, a ve be ngule minlem mfa’a ya ésaé nda
Jehova.

3 Ane a nga j6 Belévite be nga bo be ye’ele Israél ase, ba be mbe étyi be Jehova,
na, Futa’an éwolo é ne étyi nda Salomon mone David njo béte ya Israél a nga
|6f; mbe’e w’'aye fe beta bo bitule bienane yop. Eyoiie ji bo’ane Jehova Zambe
wonan ésaé, a bote bé Israél;

4 mi kébme fe miabebien minsamba mienan été aval ane menda beéso benan me
né, mi ton ntilane David njo bote ya Israél, a téfe fe ntilane ya Salomon mone
wé.

5 Teba’ane vom a ne étyi aval ane minsamba ya menda beésa ya bobenyofie
benan bone be b6t mi né, a ngap € bo’ok mfa’a nda bote ya beésa Belévite
ése.

6 WoOna mi woé’ biome ya paque, a tune miabebien, a kOmesan mfa‘a ya
bobenyofie na, mi bo aval ane njéane Jehova 6 mbe a Moise.



7 Ane Josias a nga ve bone be bot, ba bese be nga to, bone mintdbmba a bone
bikela ya mbam, bese be bo mimveane ya paque, be nga kui tafe betoyini
mewOm mela, a beydom binyaka betoyini bela: balé bete be nga so mfa‘a biom
bi nj6 bot.

8 Ane bivete bié bi nga ve b6t biome ya bo mvean ane nlem w’anye’e, a ve fe
beprétre, a Belévite. Hilkija a Zacharie a Jehiel, bivete ya nda Zambe, be nga
ve beprétre ayom biyem tafie betoyini bebaé a mintete misaman, a beyom
binyaka mintete mila, bi bo mimveane ya paque.

9 Nalé fe Conania, a Schemaeja ba Nethaneel bobenyafie bé, a Haschabia
a Jeiel a Jozabad, bivete ya Belévite, be nga ve Belévite ayOm biyem tane
betoyini betan, a beyom binyaka mintete mitan bi bo mimveane ya paque.

10 Nalé mame ya ésulan me nga kémban, a beprétre be nga tebe vébme wop, a
Belévite be nga tebe fe ane minsamba miap mi né, aval ane atifi njo bot e mbe.

11 Ane be nga woé bidme ya paque, a beprétre be nga miam metyi be nga nyone
mo map, Belévite ke be soé’ bie bikop.

12 Ane be nga vaa mimvean b’adi’i nduan, ane b’aye ve mie aval ane minsamba
menda me bote ya beésa ya bone be bot mi né, mfa’a ya ve mie Jehova, aval
ane e ne ntilane kalate Moise. Avel ete fe be nga bo bo beydom binyaka.

13 Nde be nga bupe bidbme ya paque nduan aval ane njéan 6 né: be nga yame fe
mimvean mi ne étyi memvé, a bemikefi, a befandé été, a ji'a be’e mie vom
bone be bbte bese be nga to.

14 Eyofi mam mete me nga man, be nga kdme biom mfa’a wop bebien, a mfa’‘a
beprétre, amu beprétre bone be Aaron be nga bili ésaé ya tyi'i mimvean b’adi’i
nduan a mevofl akekui alu; ajo te Belévite be nga kbme bibme mfa’a wop
bebien a mfa’a beprétre bone be Aaron.

15 Beyia bia bone be Asaph be nga to vbme wop, aval ane atifie David e né, a di
ya Asaph, a Héman, a Jeduthun fiyene mame ya njé bét; beba’ale mimbé be
to fe mimbé mise : be nji yen éfia ya kolo ésaé jap; amu bobeyafie bap Belévite
be nga kéme biom mfa’a wop.

16 Nalé mam mete mese ya ésaé ya nkafiane Jehova me nga kdmban més Ote
wua, mfa’a ya ba’ale paque, a mfa‘a ya tyi’'i mimvean b’adi’i nduan autel Jéhova
yoOp, aval ane atife Josias njo bot e nga to.

17 Bone be Israél be nga to été be nga ba’ale paque éyoi éte, a ba‘ale fe féte ya
fembé é ne te mvusan tafie melu zanbwa.

18 Be nji ba’ale avale paque ete Israél ataté melu Samuel nkulu mej6é a nga to ;
nalé fe te ke mote ya bej6é bote ya Israél a nga ba’ale avale paque ane Josias
a nga ba’ale, a beprétre, a Belévite, a béte bese ya Juda a Israél be mbe été,
a bot be to Jérusalem.

19 Mbu awdm a mwomo Josias a nga joo, Nwo be nga ba’ale paque éte.

20 Mam mete me maneya, €yofi Josias a nga mane kéme temple, Néco njé béte
ya Egypte a nga bet a ke wosane Carkemisch mfom Euphrate : ane Josias a
nga kol6 si na, a ke wosane nye.

21 Ve a nga lome nye minléman, a j6 na, Bia wo bi ne za ajo6, wo njé bote ya
Juda? Me nji zu wosane wo moOse wu, ve nda bot bia je bi bili bita; a Zambe a
veya me atifie na me bo avo : wo, joké’é mfutane mo éza mame ya Zambe
été, nnye a ne be ma, a za jiane wo.

22 A koOsa bo nalé, Josias a nge bene vaa asu dé be nye, ve kbéfielan émiene nyole
na, a wosane nye, a te v6’6l6 mejé me Néco m’aso anyu Zambe, ve zu wosan
mbi’ili ya Meguiddo.

23 Nde bewua bilaé be nga wua Josias njé bot; ane njo b6t a nga jo bebo bisaé bé
na, Va'ane me va; amu me lumiya abé.



24 Nalé bebo bisaé bé be nga vaa nye wagon ya bita, a futi nye wagon baa ya bita
a nga bili, a ke nye Jérusalem; ane a nga wu, a jambane mesofie ya beésa bé.
Ane boéte bese ya Juda a Jérusalem be nga yi Josias.

25 Jérémie a nga yoOn ajo Josias : a béte bese be wo’6 yia bia, befam a binga, be
nga tot ajo Josias mifiydone miap été azukui moése wu; be nga bo mam mete
atin Israél été: 6 16, me ne ntilane mifiyone été.

26 Mimboane mivo’o Josias a nga bo, a mbamba be mam a nga bo, aval ane mam
me ne ntilane metine me Jehova été,

27 a mimboane mié, atata’a a asu’ulan, 6 16, bi ne ntilane kalata bejo béte ya
Israél a Juda.

36 1 Eyofiie été bote ya si éte be nga nyoie Joachaz mone Josias, a telé nye njo
bot éto ésa wé Jérusalem.

2 Joachaz a nga to mimbu mewdm mebaé a mila éyofi a nga taté j66; ane a
nga j66 bot ngon éla Jérusalem. 3 Ane njo bote ya Egypte a nga vaa nye éto
Jérusalem, a tupe si éte tan b’aye ya’an tafie betalent be argent ntet a talent
or wua. ) ]

4 Ane njo b6te ya Egypte a nga telé Eliakim monyafi wé njo béte ya Juda a
Jérusalem, a kofielane nye j6é na Jojakim. Ane Néco a nga nyofie Joachaz
monyafe wé, a ke nye Egypte.

5 Jojakim a nga to mimbu mewdm mebaé a mitan éyofe a nga taté joo; ane a
nga j66 bot mimbu aw6m a wua Jérusalem : a nga bo mam me ne abé mise
me Jehova Zambe wé.

6 Nde Nebucadnetsar njo bote ya Babylone a nga zu wosane nye, a ka'a nye
mengata’a na, a ke nye Babylone.

7 Nebucadnetsar a nga be’e fe biome ya nda Jehova, a ke bie Babylone, a futi bie
temple wé Babylone.

8 Mimboane mivo’o Jojakim a ngo bo, a mbia be mam a nga bo, a mam be nga
koé be nye, 6 16, bi ne ntilane kalata bejo bote ya Israél a Juda : a Jojakim
mone wé a nga joo éto jé.

9 Jojakim a nga to mimbu mwom éyofi a nga taté jo0O; ane a nga j66 boét ngon
éla a melu awom Jérusalem : a nga bo mam me ne abé mise me Jehova.

10 Eyoit mbu 0 nga beta kpwan, Nebucadnetsar njo b6t a nga I6me bét, a ke nye
Babylone, a fulane fe mbamba bisua ya nda Jehova, a telé Sédécias monyafe
wé njo béte ya Juda a Jérusalem.

11 Sédécias a nga to mimbu mewO6m mebaé a wua éyofi a nga taté joo; ane a nga
joo bét mimbu awém a wua Jérusalem :

12 a nga bo mam me ne abé mise me Jehova Zambe wé; a nji je’ebe nleme si asu
Jérémie nkulu mej6, a kob6’6 mam m‘aso anyu Jehova.

13 Nnye fe a nga kol6 si a ben njéane Nebucadnetsar njé bot, nyé a nga tindi nye
na, a kalane Zambe : ve a nga bo ntip, a ve nleme wé ayete ya kofielane be
Jehova, Zambe ya Israél.

14 nalé fe na, bivete ya beprétre bise, a bot, be nga dafe kop abui a t6fi mbia be
mame ya meyof; nalé be nga sem nda Jehova a nga telé étyi Jérusalem.

15 Ane Jehova, Zambe ya beésa bap, a nga I6me be tyifi a minldomane mié, a
kune ko6l6 si a I6m, amu a nga wo’6 bote bé éngbéngo, a vém a nga bo a tabe’e

16 ve be nga kpwe’ele minldmane mi Zambe, ve biasé mejé mé, a kobd bekulu
mejo bé mejo ya ébiasé, akekui ayaa Jehova e nga nene be béte bé, te fe jome
ya saé.

17 Ajb te a nga dutu nj6 bote ya Bechaldéen be be, nnye ate a nga wéé bendéomane
bap a nkpwaté mekén nda jap be nga telé étyi été, te ke w6’6 ndomane mot



nge éndun ngon éngongo, to nnd6me fam nge nyup nl6é : a nga ve be bese mo
mé.

18 Bisua bise ya nda Zambe, bi bi ne anen a bi bi ne tyotyoé, a akume ya nda
Jehova, a akume ya njo bot, a di ya bivete bié, a nga ke bie bise Babylone.

19 Ane be nga di'i nda Zambe nduan, a tyam aka’a ya Jérusalem, a di'i menda me
njo bote mese ya été nduan, a ndaman mbamba bisua bise ya été.

20 Ba be nga nyin nkpwaté mekén, a nga ke be Babylone; ane be nga bo bebo
bisaé be émien a be bone bé akekui ayofie Perse e nga joo :

21 mfa’a ya t6é njéane Jehova a nga j6 anyu ya Jérémie, akekui si € nga mane
wo’ane besabbat bé : amu nté é nga li’ élik, é nga ba’ale sabbat, a dipe mimbu
mewoOme zanbwa.

22 Mimbu Cyrus njo bote ya Perse anga taté joo, amu ajo Jehova e nga yiane
boban ane a nga j6 a anyu Jérémie, Jehova a nga f6'6 nleme Cyrus njo bote
ya Perse, nde te a nga lome tyifi si jé ése a nga j60, a tili fe je kalate, a j6 na,

23 Avale di nde Cyrus njo bote ya Perse a jO, na, Jehova, Zambe ya yo0p, a veya
me meyofie mese ya si ny0; ane a nga tifieti me na, me |6fie nye nda
Jérusalem, nnye a ne Juda. Mot ase ya b6t bé bese a ne be mia, Jehova Zambe
wé a tabe’e be nye, a yiane bet a ke.



